
1-мавзу. «Педагогик фанларни ўқитиш методикаси» фанининг предмети,  мақсад ва вазифалари. 

Режа:

1. Ўқув фани методикаси тушунчаси. 

2. Педагогик фанларни ўқитиш методикасининг предмети, мақсад ва вазифалари. 

3. Педагогик фанларни ўқитиш методикасининг бошқа фанлар билан ўзаро алоқаси.

Адабиётлар:

1. Баркамол авлод – Ўзбекистон тараққиётининг пойдевори – Т.: Шарқ, 1997.

2. Общая педагогика. // Под.ред. В.А.Сластенина. – М.: Владос, 2003.

3. Педагогический энциклопедический словарь – М.: Большая  Российская энциклопедия, 2002.

4. Савин Н.В. Методика преподавания педагогики – М.: Просвешение, 1987.


1. Методика – бу хусусий дидактика, яъни бирор бир фанни ўқитиш назарияси. Ўзаро таъсир этишнинг турли шаклларини ўрганиш асосида би-рор фанни ўқитиш ва ўрганиш йўлларини ўқув фани методикаси ишлаб чиқа-ди ва таълим олувчиларга таъсир этишнинг аниқ тизимини ўқитувчиларга таклиф этади. Бу тизимлар ДТС, ўқув дастури ва дарсликларда очиб бе-рилувчи таълим мазмунида ўз аксини топади ҳамда таълим методлари, шакллари ва воситалари орқали амалга ошади. Ўқув фани методикаси дидактика билан мустаҳкам боғланган ва унинг умумий қоидаларига таянади. Тарбия тамойилларига асосланиб эса, методика ўкув фани мақсади, унинг таълим олувчи шахсини ривожланишидаги аҳамиятини очиб беради.


Педагог олим Т.А.Илинанинг фикрича,  дидактика турли таълим муассаларида хилма-хил ўқув фанларини амалга ошириладиган ўқув жараёнининг умумий қонуниятларини акс эттиради. Табиийки, ҳар бир ўқув фани ўзига хос хусусиятлари, қонуниятларига эга, ўзининг алоҳида методлари ва таълимни ташкил этиш шаклларини талаб этади. Мазкур масалалар билан хусусий методика, ёки алоҳида ўқув фанларини ўқитиш методикаси (тарих, математика, педагогика, психология ва бошқалар) шуғулланади.


2. Педагогик фанларни ўқитиш методикаси – бу назария ва амалиёт-нинг умумлашган кўринишидир. У ўқитувчи ва таълим олувчилар биргаликдаги фаолияти, таълим мазмуни, шакл ва методлари бирлиги сифатида педагогик фанларни ўқитиш жараёнини тадқиқ этади. Педагогик фанларни ўқитиш методикаси бўлажак ўқитувчиларни юқори касбий тайёр-гарлигини таъминлаш учун бутун эътиборини таълимнинг қонуниятлари ва тамойиллари, унинг шакл ва методларини асослашга қаратади. Бундан таш-қари педагогик фанларни ўқитиш методикаси доимий равишда педагогика фанларни ўқитишнинг қонуниятларини очиш ва асослаб беришга ҳамда унинг асосида таълим жараёнини бошқариш йўлларини излаб топади. Педагогик фанларни ўқитиш методикаси предметини бундай тушунишдан келиб чиқиб айтиш мумкинки, у бошқа фанларни ўқитиш методикасидан фарқли равишда икки – умумий ва хусусий қисмдан ташкил топади. 


Умумий қисмда педагогик фанларни ўқитишнинг методологик ва умумназарий масалаларига эътибор қаратилади. Улар педагогика коллежла-рида педагогик фанларни ўкитишда бир хил даражадаги аҳамиятга эга. Ик-кинчи бўлимда педагогика коллежларида педагогик фанларни ўқитиш жараёни, мазмуни, шакл ва методларига алоҳида урғу берилади.


Педагогик фанларни ўқитиш методикаси ўқув фани сифатида «Таълим тўғрисидаги»ги Қонун ва «Кадрлар тайёрлаш миллий дастури» асосида туб-дан янгиланди. Ана шу асосдан келиб чиқиб, педагогик фанларни ўқитиш ме-тодикаси фанининг вазифаларига қуйидагиларни киритиш мумкин:

1. Ўқитиш жараёнини самарали ташкил этиш натижасида ҳар томонла-ма ривожланган, юқори интеллектуал салоҳиятга эга шахсни шакллантириш.

2. Ҳар томонлама ривожланган, юқори интеллектуал салоҳиятга эга шахсни шакллантиришнинг марказида ўқитувчи туради. Шунинг учун бўла-жак ўқитувчиларнинг касбий тайёргарлигини такомиллаштириш – методика-нинг муҳим вазифасидир.

3. Педагогик фанларни ўқитиш методикаси фани бўлажак ўкитувчи-ларга ўқувчиларнинг фан асослари бўйича билимларини янги сифат даража-сига, касбга йўналтира олишларига, ғоявий-сиёсий, ахлоқий, жисмоний ва эстетик тарбияни юксак даражасига эришиш йўлларини кўрсатиб бериши зарур.

4. Талабаларни таълим муассасаларида ўқув-тарбия жараёнини таш-кил этишга оид кўникма ва малакалар билан қуроллантириш учун педагогик фанларни ўқитиш методикаси фани педагогни таълимнинг шакл, метод ва воситаларини танлаб олиш ва тизимлаштиришга ўргатади.

5. Педагогик таълим муассасалари бўлажак ўкитувчиларда касбий-педагогик йўналганликни шакллантириш учун катта ижобий тажрибага эга. Бунда педагогик фанларни ўзига хос ўрни бор. Тўпланган тажрибаларни жамлаш, тизимлаштириш, келажакда қўллаш учун тавсиялар бериш ҳам педагогик фанларни ўқитишнинг вазифаларидан биридир.     


3. Педагогик фанларни ўқитиш методикаси педагогик таъсир этишнинг самарали тизимини ишлаб чиқиш учун педагогик психология, олий нерв фаолияти физиологияси, мантиқ, кибернетика (айниқса, дастурлашган таълим элементларини ишлаб чиқишда) маълумотларига таянади.


1997 йилдан бошлаб мамлакатимизда таълим соҳасини тубдан ислоҳ қилиш педагогик фанларни ўқитиш методикаси фани олдига ўқув-тарбия жараёни самарадорлигини ошириш, ўқув фаолиятида ўқувчиларнинг ўқув фаолияти мустақиллиги ва ижодий фаоллигини шакллантириш йўлларини аниқлаш, тажриба-синов ишларининг ролини ошириш каби масалаларни кўндаланг қўйди. Педагогик фанларни ўқитиш методикаси фанини олдида турган долзарб муаммолардан бири маълумотларни ўқувчиларнинг устига «юк» бўлиб тушишини бартараф этиш. Таълимнинг янги технологиялари-нинг ривожланиши, таълимни компьютерлаштиришни амалга ошириш ЭҲМ қўллаш билан боғлиқ ўқув дастурлари, дастурлаш тилларини ишлаб чиқиш-ни, педагогик фанларни ўқитишда компютернинг ўрни ва ўқитувчининг ролини аниқлашни шарт қилиб қўйди.    

2-мавзу. Педагогик фанлар ва уларнинг ўзига хосликлари
Режа:

1. Педагогик фанлар тизими.

2. Педагогика коллежларида ўқитиладиган педагогик фанлар ва уларнинг ўзига хосликлари.

Адабиётлар:

1. Титов В.А. Общая педагогика / Конспект лекций – М.: Приор-издат, 2003. ст.14-19.

2. Подласий И.П. Педагогика – М.: Владос, 2003. Кн.1. ст. 37-40.

3. Общая педагогика / Под. ред. В.А. Сластенина – М.: Владос, 2003. Ч.2. ст.32-33.




4. Мавлонова Р. ва бошқ. Педагогика. – Т.: Ўқитувчи, 2001.

5. Ҳошимов К. Куни узайтирилган гуруҳларда таълим-тарбия наза-рияси ва методикаси – Т.: Шарқ, 2007. 

1. Узоқ вақт давомида педагогиканинг шаклланиши ва ривожланиши натижасида педагогик фанлар тизими шаклланди:

· педагогика тарихи;

· умумий педагогика;

· мактабгача тарбия педагогикаси;

· мактаб педагогикаси;

· ўрта махсус, касб ҳунар таълим педагогикаси;

· олий таълим педагогикаси;

· махсус педагогика

· ишлаб чиқариш педагогикаси;

· қиёсий педагогика;

· валеология;

· ижтимоий педагогика;

· ҳарбий педагогика;

· этнопедагогика;

· таълим фалсафаси.


Педагогика тарихи – инсоният жамияти ривожининг турли босқичла-рида ўсиб келаётган авлодни ўқитиш ва тарбиялаш назарияси ва амалиёти-нинг ҳолати ва ривожланишини ўрганадиган педагогик фанлар соҳаси. 


Умумий педагогика – барча турдаги таълим муассасаларидаги ўқув-тарбия жараёнининг умумий асосларини ишлаб чиқадиган, инсон тарбияси қонуниятларини ўрганадиган базавий илмий фан.


Мактабгача тарбия педагогикаси – мактабгача ёшдаги болалар шахси шаклланиши, ривожланиши қонуниятлари ҳақидаги фан.


Мактаб педагогикаси ўзида турли ўқув муассасалари(бошланғич ва умумий ўрта мактаб, лицей, гимназия ва бошқалар)даги ўқувчиларни ўқи-тиш ва тарбиялаш қонуниятлари ҳақида бой илмий маълумотларни тўплаган  педа-гогик фанларнинг энг қадимий соҳаларидан бирини акс эттиради. 


Ўрта махсус, касб ҳунар таълим педагогикаси шаклланиш босқичида давом этмоқда. У ўрта махсус касб-ҳунар таълими муассасаларидаги касбий таълим муаммолари ҳамда таълим мазмуни ва шаклларини ўрганади.


Олий таълим педагогикаси олий ўқув юртларидаги ўқув-тарбия жара-ёни қонуниятларини ўрганади.


Ишлаб чиқариш педагогикаси ишчи ходимларни ўқитиш, уларни иш-лаб чиқаришнинг янги воситаларига қайта йўналтириш, уларнинг малакаси-ни ошириш, янги касбларга ўргатиш қонуниятларини ўрганади.


Махсус педагогика шахси ва ривожланишида нуқсони бор бўлган бола-ларни ўқитиш ва тарбиялаш билан шуғулланади. Асосий уч соҳаси мавжуд:

· сурдопедагогика – эшитиш қобилияти бузилган болаларни ўкитиш ва тарбиялаш педагогикаси;

· тифлопедагогика – кўзи ожиз болаларни ўқитиш ва тарбиялаш қону-ниятларини ўрганувчи;

· олигофренопедагогика – ақли заиф болаларни ўкитиш ва тарбиялаш жараёнини тадқиқ этади.


Валеология (лотинчадан – соғ-саломат бўлиш ҳақидаги фан) – бу инсон саломатлигини шакллантириш, сақлаш ва мустаҳкамлаш механизмлари ҳам-да қонуниятлари ҳақида билимлар соҳаси.


Ижтимоий педагогика – ижтимоий  муҳитнинг шахсни шаклланти-ришга ва ижтимоий тарбия муаммоларига таъсири қонуниятларини ўрганув-чи фан. Алоҳида шахс ва гуруҳни тарбиялаш ва ўқитиш назария ва амалиёти.


Ҳарбий педагогика – ҳарбий ўқув юртларидаги барча тоифадаги ҳар-бий хизматчиларни ўкитиш ва тарбиялаш тамойиллари, шакл ва методларини ишлаб чиқади ва қонуниятларини очиб берувчи педагогика соҳаси.


Этнопедагогика – болаларни ўкитиш ва тарбиялашдаги этник гуруҳ-ларнинг амалий тажрибаси ҳақидаги фан. 


Қиёсий педагогика – турли мамлакатларда педагогик назария ва амали-ётнинг ривожланиш ҳолати, тенденцияси ва қонуниятларини қиёсий тарзда ўрганувчи педагогик фанлар соҳаси.


Таълим фалсафаси – таълим ва тарбиянинг фалсафий асосларини ўрга-нувчи педагогик фан соҳаси.


2. Педагогика коллежларида асосан умумкасбий фанлар блокига тегиш-ли «Педагогика» ва махсус фанлар блокига тегишли «Куни узайтирилган гуруҳда таълим ва тарбия назарияси ва методикаси» фани ўкитилади. 


Юқорида таъкидлаганимиздек, «Педагогика» фани II блок умумкасбий фанлар сирасига киради. Умумкасбий фанлар учун ажратилган соатнинг энг катта қисмини, яъни 278 соатини ўзида акс эттиради. Шундан аудитория со-атлари 196 соатни ташкил этиб, 130 соат назарий, 66 соати амалий машғулот-лар учун ажратилган. Ўқувчилар фандан бажарадиган мустақил ишлар ҳаж-ми 82 соатдан иборат. Фан педагогика коллежларида уч курс, яъни олти семестр давомида ўкитилади. Шундан:


I семестрда 20 ҳафта давомида 2 соатдан 40 соат – 20х2=40;


II семестрда 19 ҳафта давомида 2 соатдан 38 соат – 19х2=38;


III семестрда 20 ҳафта давомида 2 соатдан 40 соат – 20х2=40;


IV семестрда 16 ҳафта давомида 2 соатдан 32 соат – 16х2=32;


V семестрда 20 ҳафта давомида 1 соатдан 20 соат – 20х1=20;


VI семестрда 13 ҳафта давомида 2 соатдан 26 соат – 13х2=26;


Фаннинг ўқув дастурида кўрсатилишича, фан тўртта катта бўлим: «Педагогиканинг уммий асослари», «Таълим назарияси», «Тарбия наза-рияси», «Ўзбекистонда мактаб ва таълим тизимини бошқариш»ни ҳамда йигирма еттита бобни ўз ичига қамраб олади.


«Педагогиканинг умумий асослари» бўлими «Ўқитувчилик касби-нинг ижтимоий моҳияти», «Педагогика фани ва методлари», «Ўзбекистон Республикаси таълим тизими», «Шахснинг ўсиши, шаклланиши ва тарбия-си», «Баркамол шахс тарбиясининг мақсад ва вазифалари» бобларидан ибо-рат. Бўлим учун ажратилган 40 соатнинг 29 соати назарий ва 11 соати амалий машғулот учун мўлжалланган. Амалий машғулот ишлари мазмуни қуйидагилардан иборат:

1. «Мустақил Ўзбекистонга қандай ўқитувчилар керак?» Илғор тажри-бали ўқитувчилар билан учрашув. (2 соат)

2.  «Тарбиянинг тарихий, умуминсоний ва миллий хусусиятлари» мав-зусида семинар. (2 соат)

3.  Ўзбекистон Республикасининг «Таълим тўғрисида»ги Қонунига кў-ра уммий ўрта, ўрта махсус касб-ҳунар таълимининг асосланиши. (1 соат)

4.  «Ўзбекистон Республикасининг «Таълим тўғрисида»ги Қонуни мо-ҳияти» мавзусида семинар. (2 соат)

5.  Ўқувчи шахсига педагогик-психологик тавсифнома тузиш тартиби. (2 соат)

6.  А. Авлонийнинг «Туркий гулистон ёхуд ахлоқ» асарида ва ҳадислар-дан ахлоқ тарбиясига оид мавзуларни таҳлил қилиш. Амалий иш. (2 соат)


«Таълим назарияси» бўлими «Таълим назариясининг мақсад ва вази-фалари», «Таълим моҳияти», «Таълим жараёни тамойиллари», «Таълим жа-раёнининг мазмуни», «Таълим жараёнининг методлари», «Таълимни ташкил этиш шакллари», «Ўқувчиларнинг билим, кўникма ва малакаларини ҳисобга олиш ва баҳолаш» бобларини ўзида акс эттиради. Бўлим учун ажратилган 45 соатнинг 27 соати назарий ва 18 соати амалий машғулот учун мўлжалланган. Амалий машғулот ишлари мазмуни қуйидагилардан иборат:

1. Бошланғич синфларда таълим жараёнини кузатиш ва таҳлил қилиш (2 соат).

2.  Амалий иш. Ўқув режаси, дастури ва дарсликлар таҳлили (2 соат).

3.  Китоб ва дарсликлар устида ишлаш методи (1 соат).

4.  Дидактик ўйин таълим методи сифатида (1 соат).

5.  Янги билимларни берувчи ва дастлабки мустаҳкамловчи дарс (1 со-ат).

6.  Кўникма ва малакаларни шакллантирувчи-мустаҳкамловчи дарс (1 соат).

7.  Билимларни умумлаштирувчи-такрорловчи ва назорат дарслари (2 соат).

8.  Аралаш дарс (1 соат).

9.  Экскурсия дарси (1 соат). 

10.  Ўқув устахонаси ва мактаб тажриба ер майдонида амалий машғулот (1 соат).

11.  Ҳозирги замон дарслари ва уларга қўйиладиган талаблар. Умумлаштирувчи-конференция дарси (2 соат).

12.  Билимларни баҳолаш шартлари ва уларга қўйиладиган талаблар. Баҳолаш тизими, баҳо меъёри (1 соат).

13.  Мактабда билим, кўникма ва малакаларни текшириш ва баҳолаш тизимини ўрганиш (2 соат).


«Тарбия назарияси» бўлими «Тарбия жараёни моҳияти», «Тарбия метод-лари», «Ўқувчилар жамоаси ва унинг ўқувчи шахсига таъсири», «Ўқувчиларда илмий дунёқараш асосларини шакллантириш», «Ижтимоий-сиёсий тарбия ва ўқувчиларнинг фаоллигини шакллантириш», «Баркамол шахснинг маънавий-ахлоқий тарбияси», «Баркамол шахснинг эстетик тар-бияси», «Баркамол шахснинг меҳнат тарбияси», «Баркамол шахснинг жисмо-ний тарбияси», «Баркамол шахсга экологик тарбия бериш», «баркамол шахс-га иқтисодий тарбия бериш», «Тарбия таркибида болалар ва ёшлар ташкилот-лари», «Шахснинг камол топиш тизимида синфдан ва дарсдан ташқари иш-лар», «Оила, мактаб ва жамоатчиликда бола тарбияси» бобларини қамраб олади. Бўлим учун ажратилган 75 соатнинг 54 соати назарий ва 21 соати ама-лий машғулот учун мўлжалланган. Амалий машғулот ишлари мазмуни қуйи-дагилардан иборат:

1. Амалий иш. Тарбия ҳақида алломаларнинг фикрлари (2 соат).

2.  Тарбиявий машғулот учун режа, ишланма тузиш (2 соат).

3.  Жамоада баробар таъсир кўрсатиш тизимини ўрганиш (1 соат).

4.  Ўқувчиларнинг ижтимоий-сиёсий фаоллигини ошириш воситалари (1 соат).

5.  Ўқувчиларни ватанпарварлик ва миллий ифтихор руҳида тарбиялаш (1 соат).

6.  Амалий иш. Маънавий-ахлоқий мавзуда машғулот режа ишланма-сини тузиш (2 соат).

7.  Амалий иш. «Муомала гўзаллиги» мавзусида ўтказиладиган суҳбат режа ишланмасини тузиш (2 соат).

8.  Амалий иш. Якшанбалик ўтказиш режаси (2 соат).

9.  Амалий иш. Ҳаракатли ўйин ишланмасини тузиш (1соат). 

10.  Иқтидорли болалар билан ишлаш (1 соат).

11.  Амалий иш. «Моҳир қўллар» тўгарагининг иш режасини тузи шва таҳлил этиш (2 соат).

12.  Оилада бола ҳаётини оқилона ташкил этиш ва оилада боланинг ахлоқий тарбияси (1 соат).

13.  Оилада болани жисмоний соғлом ва юксак дид-фаросатли қилиб тарбиялаш (1 соат).

14.  Амалий иш. Ота-оналар йиғилиши қарорини тузиш (2 соат).


«Ўзбекистонда мактаб ва таълим тизимини бошқариш» бўлими яхлит характерга эга бўлиб, 8 соатдан назарий ва амалий машғулотни қамраб олади. Амалий машғулот ишлари мазмуни қуйидагилардан иборат:

1. Педагогик Кенгаш ва унинг иш мазмуни. Педагогик ходимлар билан ишлаш хусусиятлари. (1 соат).

2. Бошланғич синф ўқитувчиларининг метод бирлашма режаларини ўрганиш, таҳлил этиш(2 соат).

3. Ўқув йили давомида ўтилганларини такрорлаш (3 соат).

4. Якуний назорат (2 соат).    

3-мавзу. Педагогик фанларни ўқитиш жараёни яхлит тизим сифатида

Режа:

1.  Педагогик фанларни  ўқитиш жараёни яхлит тизим сифатида. 

2.  Педагогик фанларни  ўқитиш функциялари.

3.  Ўқитувчи ва талабаларнинг таълим жараёнидаги фаолиятлари. Ўқитувчи фаолиятининг вазифаси ва тузилиши.

Адабиётлар:

1. Калдибекова А,С., Ходжаев Б.Х. Ўқувчиларнинг билиш фаоллигини ошириш йўллари. Т.: ТДПУ, 2006, 12-27 бетлар.

2. Педагогика. /А.Қ.Мунавваров таҳрири остида. Т.: Ўқитувчи, 1994, 64-68 бетлар. 

3. Общая педагогика. / Под. ред. В.А.Сластенин: В 2 ч – М. : “Владос”, 2003 ч.1. ст. 125-144.

4. Тохтаходжаева М. Ва б., Педагогика. – Т.: ИҚТИСОД-МОЛИЯ, 2008.

1. Педагогик фанларни  ўқитиш жараёни яхлит тизим сифатида. Таълим тушунчаси ва моҳияти. Таълим тизимли билим олишнинг энг муҳим ва ишончли усулидир. Таълимга икки томонлама алоқа (таълим олиш ва таълим бериш), шахсни ҳар томонлама ривожлантириш ва бошқа хусусиятлар хосдир.  Таълим ўқитувчи томонидан бошқарилувчи ўзига хос англаш жараёнидир. Ўқитувчининг йўналтирувчи сифатидаги роли талабаларнинг ақлий ва ижодий қобилиятларини ривожлантиришни таъминловчи билим, кўникма ва малакаларни тўлиқ ўзлаштира олишларида кўринади.

Таълим ўқитувчининг талабалар билан мулоқоти жараёни ҳам саналади. У талабаларга ўқув материали мазмунини тушунтириб беради, савол ва топшириқлар беради, уларнинг фаолиятини назорат қилади, хато ва камчиликларини аниқлайди, йўл қўйилган хатоларни тўғрилайди, қандай ишлаш лозимлигини қайта кўрсатади. Ҳар қандай таълим ўзида ўқитувчи ва талабанинг фаолияти, яъни, ўқитувчининг ўргатиш ҳамда талабанинг ўрганишга йўналтирилган фаолияти, бошқачаи айтганда тўғридан тўғри, бевосита ва нисбий муносабат акс этади.

 Педагогика фанларини  ўқитиш жараёнида ўқитувчи ва талаба ўртасида ўзаро мулоқат юзага келади. “Мулоқот” тушунчаси “таълим” тушунчасидан кўра кенг маънога эга. 

Таълим талабаларга назарий билимларни бериш асосида уларнинг билиш қобилиятларини ўстириш, уларда амалий кўникма ва малакалар, шунингдек, дунёқарашни шакллантиришга йўналтирилган жараёндир. 

Таълим ва педагогик фанларни  ўқитиш жараёни (дидактик жараён) синоним тушунчалар эмас. Жараён бу яхлит педагогик ҳодиса, педагогик фаолиятнинг таркибий қисми сифатида таълим тизимининг муайян ҳолатини ўзгартириш ҳисобланади. Жараён моҳиятини В.П.Беспалько томонидан таклиф этилган қуйидаги формула асосида тўлақонли англаш мумкин:

ДЖ = М +Тф+Б
Бу ерда; ДЖ – дидактик жараён; 

М – талабаларнинг ўқиш (таълим олиш) мотивацияси; 

Тф –талабаларнинг ўзлаштириш фаолияти; 

Б –талабаларнинг билиш фаолиятларини бошқариш.

Педагогика фанларини  ўқитиш жараёнининг яхлит тизим сифатидаги тавсифи. Педагогик фанларини  ўқитиш жараёнининг “яхлитлиги” “тизимлилиги” ва “мажмуавийлиги”ни бир хилда талқин этиш мумкин эмас. Бироқ, педагогик фанларни  ўқитиш жараёнининг яхлитлиги унинг тизимлилиги билан узвий боғлиқ.

Тизим (мустақил тушунча сифатида) ўзаро боғланган кўплаб элементлар (таркибий қисмлар) ўртасидаги мустаҳкам бирлик ва ўзаро яхлитликдир. Демак, педагогик фанларни  ўқитиш яхлит тизим сифатида кўплаб ўзаро боғлиқ қуйидаги элементларни ўз ичига олади: таълим мақсади, ўқув ахборотлари, ўқитувчи ва талабаларнинг таълимий фаолиятлари, унинг шакллари, педагогик мулоқот воситалари, шунингдек, таълим жараёнини бошқариш усуллари.

Педагогик фанларини  ўқитиш жараёни яхлит тизим сифатида қуйи-дагича намоён бўлади (1-чизма):

[image: image1]
Барча таркибий қисмларнинг ўзаро бирлиги ва яхлитлиги сифатида намоён бўлувчи педагогик фанларни  ўқитиш жараёнининг негизини ўқитувчи ва талабаларнинг таълимий фаолиятлари ташкил этади.

2. Педагогик фанларини  ўқитиш функциялари. “Функция” тушунчаси “мутахассислик фанларини  ўқитиш вазифалари” тушунчасига яқиндир. Мутахассислик фанларини  ўқитиш функцияси мутахассислик фанларини  ўқитиш жараёни моҳиятини ифода этади, вазифаси эса мутахассислик фанларини  ўқитишнинг компонентларидан бири ҳисобланади.

Методика  мутахассислик фанларини  ўқитиш жараёнининг қуйидаги учта функциясини ажратиб кўрсатади: таълим бериш, ривожлантириш ва тарбиялаш.

Таълим бериш функцияси мутахассислик фанларни  ўқитиш жараёнининг талабаларда билим, кўникма ва малакаларни шакллантиришдан иборат. Мутахассислик фанларини  ўқитиш натижаси сифатида билимларининг тўлалиги, чуқурлиги, тизимлилиги, англанганлиги, мустаҳкамлиги ва амалий хусусият касб этиши муҳимдир. Бу каби ҳолатлар мутахассислик фанларини  ўқитиш жараёнининг методик жиҳатдан тўғри ташкил этилганлигини ифодалайди. 

Мутахассислик фанларини  ўқитиш жараёнида талабаларда улар томонидан ўзлаштирилган назарий билимлар асосида ҳосил қилинган амалий кўникма ва малакаларнинг шаклланиши ҳам алоҳида аҳамиятга эга. 

Кўникма – олинган билимларга асосланиб қўйилган вазифалар ва шартларга биноан бажариладиган ҳаракатлар йиғиндиси.
Малака – онгли хатти-ҳаракатнинг автоматлаштирилган таркибий қисми. Умумий кўникма ва малакаларга оғзаки ва ёзма нутқни билиш, ахборот материалларидан фойдалана олиш, ўқиш, манбалар билан ишлаш, реферат ёзиш, мустақил ишини ташкил этиш кабилар киради.

Педагогика фанларни  ўқитишнинг ривожлантирувчи функцияси мутахассислик фанларини  ўқитиш жараёнида, билимларни ўзлаштириш жараёнида талабанинг ривожланиши содир бўлишини кўрсатади. Ривожланиш қуйидаги йўналишларда содир бўлади: нутқи ривожланиши, фикрлаши, шахснинг сенсорли ва ҳаракатланиш соҳалари, эмоционал-иродавий ва эҳтиёж-сабабли соҳалари ривожланади. Тўғри ташкил этилган таълим шахсни ҳар доим ривожлантиради, лекин ўқитувчи ва талабанинг шахсий ҳар томонлама ривожланишига қаратилган махсус ўзаро муносабатларида ривожлантириш функцияси янада самаралироқдир.

Таълимнинг талаба шахсини ривожлантиришга йўналтирилганлиги “ривожлантирувчи таълим” тушунчаси билан ифоладанади. ХХ аср 60-йилларидан бошлаб ривожлантирувчи таълимни ташкил этишга нисбатан турли ёндошувлар юзага келди. 

Буларнинг ҳаммаси  фанларни  ўқитишни ташкил этиш фақат билимларни шакллантиришга эмас, талабани ҳар томонлама ривожлантириш (биринчи навбатда, ақлий ривожлантириш, ақлий фаолият усуллари, анализ қилиш, таққослаш, турларга ажратиш ва бошқаларни кузатиш, хулоса чиқариш, объектларнинг муҳим белгиларини ажрата билиш, фаолият мақсади ва усулларини аниқлашни билишга ўргатиш, унинг натижаларини текширишни билиш малакасини ривожлантириш)га хизмат қилишини англатади.

Педагогика фанларини  ўқитиш жараёни тарбияловчи хусусиятга ҳам эга. Тарбия ва таълим ўртасидаги боғлиқлик объектив ва қонуний ҳисобланади. Бироқ шахсни таълим жараёнида тарбиялаш ташқи омиллар (оила, микромуҳит ва бошқалар)нинг таъсири туфайли қийин кечади. 

Тарбиялаш функцияси. Тарбиялаш функцияси мутахассислик фанларни  ўқитиш мазмуни, шакли ва методларининг моҳияти билан белгиланади ва ўқитувчи ҳамда талабалар ўртасидаги муносабатларни ташкил этиш жараёнида етакчи ўрин тутади.

Педагогика фанларини  ўқитиш жараёнида шахснинг маънавий-ахлоқий ва эстетик тасаввурлари, хулқ-атвори ва дунёқараши шакллантирилади.

Педагогика фанларини  ўқитишнинг тарбияловчилик хусусияти, энг аввало, педагогик фанлар мазмунида акс этади. 

Педагогика фанларини  ўқитиш жараёнида тарбиянинг иккинчи омили ўқитувчи ва талабаларнинг муносабатлари, синфдаги психологик муҳит, ўқиш жараёни иштирокчиларининг ўзаро муносабатлари, талабаларнинг идрок этиш фаолиятларига ўқитувчининг раҳбарлиги ҳисобланади. Замонавий педагогика ўқитувчи ва талабалар ўртасидаги муносабатнинг энг қулай усули сифатида демократик усулини эътироф этади. Бу усул педагогик фанларни  ўқитиш жараёнида талабалар шахсини ҳурмат қилиш, уларнинг хоҳиш-истаклари, қизиқишларини инобатга олинишини англатади. 

3. Ўқитувчи ва талабаларнинг таълим жараёнидаги фаолиятлари. Ўқитувчи фаолиятининг вазифаси ва тузилиши. Педагогика фанларини  ўқитиш жараёнида талабанинг фаолияти ўқитувчи раҳбарлиги остида кечади. Ўқитувчи фаолиятининг вазифаси талабаларнинг ижтимоий борлиқни онгли ва фаол идрок этишга йўналтирилган фаолиятларини бошқаришдан иборатдир. 

 Педагогика фанларини  ўқитиш жараёнини бошқариш қуйидаги босқичлардан иборат: 

1) режалаштириш;

2) ташкил этиш;

3) бошқариш (рағбатлантириш);

4) назорат;

5) натижаларни баҳолаш ва таҳлил қилиш.

Ўқитувчи фаолиятини режалаштириш босқичи календар-тематик ёки дарслар режаларини тузиш билан якунланади. Режалар, режа-конспектлар ёки конспектларни тузиш учун узоқ, жиддий ишлаш керак бўлади. Ўқитувчи талабаларнинг тайёрликлари даражаси, уларнинг ўқув имкониятлари, моддий база ҳолати, шахсий (касбий) имкониятларини ўрганиб чиқиши, ўқув материали мазмунини танлаб олиши, машғулот олиб бориш шакли ва методини ўйлаб чиқиши керак бўлади.

Талабалар фаолиятини ташкил этиш талабалар олдига ўқув масалаларини қўйишни ва уни бажариш учун имкониятлар яратишдан иборат бўлади.

Педагогика фанларини  ўқитиш жараёнида ўқувчиларнинг фаолияти. Билим олиш фаолиятнинг ўзига хос кўриниши сифатида муайян тузилиш, ривожланиш ва фаолият қонуниятларига эга. Билим олиш борлиқни идрок этиш, ўрганиш, машқ қилиш ва муайян тажриба асосида хулқ-атвор ҳамда фаолият кўникма, малакаларининг мустаҳкамланиб, мавжуд билимларнинг такомиллашиб, бойиб бориш жараёни ҳисобланади. Билим олишнинг муҳим компоненти мотив, яъни, таълимий характердаги ҳаракат ёки фаолиятни ташкил этишга нисбатан рағбатни ҳис этиш, эҳтиёжнинг юзага келишидир.

Ўқишнинг кейинги компоненти ўқув ҳаракатлари (операциялари) саналаиб, улар англанган мақсадга биноан амалга оширади. Ўқув ҳаракатлари ўқув жараёнини ташкил этишнинг барча босқичларида намоён бўлади. Ҳаракатлар ташқи (кузатиладиган) ва ички (кузатилмайдиган) кўринишда бўлиши мумкин. Ташқи ўқув ҳаракатларига предметли ҳаракатлар (ёзиш, расм чизиш, тажрибалар ўтказиш); перцептив ҳаракатлар (тинглаш, фикрлаш, кузатиш, сезиш) ҳамда  нутқдан фойдаланиш киради.

Ички (мнемоник, юнончадан «мнемоникон» - эслаб қолиш маданияти) ҳаракатларга материални эслаб қолиш, уни тартибга солиш ва ташкил этиш, шунингдек, тасаввур ва фикрлаш ҳаракатлари (интеллектуал) киради.

Ҳар қандай билимни ўзлаштиришда талабалардан идрок этиш маданиятига эга бўлиш ва ўқув материалини англаб етиш талаб этади. Педагогик жараёнда талабалар томонидан илмий билимларнинг маъносини етарли даражада тушунмай, фақат товушлар бирлиги сифатида қабул қилиниши ва ёдлаб олиниши хавфлидир. 

Талабаларни илмий билимларни уларнинг моҳиятини тўла тушунган ҳолда ўзлаштириш шартлари билан таништириб, уларга ўзини ўзи назорат қилишнинг моҳияти ва аҳамиятини тушунтириш мақсадга мувофиқдир. Ўзини ўзи назорат қилишда талабалар улар қўллаётган ақлий меҳнат воситаларининг самарадорлиги, шунингдек, ўз меҳнати натижаларини баҳолаши керак.

Натижаларни баҳолаш, назорат қилиш ва таҳлил этиш ўқув  ҳаракатларининг ажралмас қисмлари ҳисобланади. Таълим жараёнида талаба томонидан ўзини назорат қилиш, ўзини баҳолаш ва ўзини анализ қилишни амалга ошириш ўқитувчининг шунга ўхшаш ўргатувчи ҳаракатларини кузатиш асосида шаклланади. Бу ҳаракатларни шакллантириш талабаларни ўз тенгдошлари фаолиятини кузатишга жалб этиш, ўзаро назоратни ташкил этиш, ўрнатилган мезонлар асосида ўз фаолияти натижаларини ўзаро баҳолаш ва таҳлил қилишга ёрдам беради.

Билимларни ўзлаштириш жараёнининг тузилиши. Талабалар ўқув идрок этиш фаолиятларини бошқаришга ўрганиб олиш учун билимларни ўзлаштириш жараёни тузилишини  яхши тасаввур этиш, талабалар томонидан билимларнинг эгаллаш босқичларини билиш зарур: идрок этиш, ўқув материалини англаб етиш, мустаҳкамлаш, амалий фаолиятида билимларини қўллаш.

Биринчи босқич идрок этиш ҳисобланади. Психологиядан маълумки, идрок этиш аниқ мақсадга йўналтирилган англаш жараёни бўлиб, у танлаш хусусиятига эга. Шунинг учун биринчи навбатда талабаларга мавзуни, яъни, уларнинг нимани ўрганишлари (масалани қўйиш)ни тушунтириб бериш керак. Шу асосида ўқув материали билан дастлабки танишиш амалга оширилади. У ҳақиқий мавжуд ёки ҳаёлий предмет, ҳодиса, вазиятларни кузатиш, мумкин бўлган тажрибаларни ўтказишдан иборат бўлади. Биринчи босқич талаба қайси ҳодиса ва воқеаларни, предметларни ўрганиш ҳақида етарлича тасаввурга эга бўлганида ва ўқув масаласини тушуниб етганда якунланади.

Иккинчи босқич – ўқув материалини англаб етиш. У маълумотларнинг назарий жиҳатларини ажратиб олиш ва анализ қилишдан иборат. Бунда асосий мазмунни топиш, тушунчани ажратиб олиш, уларнинг белгиларини асослаб бериш, тушунтириш материалини хусусиятини аниқлаб олиш, мисоллар ва тушунтирувчи далиллар тўпламини ўрганиб чиқиш керак. Бу вазиятда билимлар ўртасидаги тизимлилик муҳим аҳамиятга эга. Унда талаба энг асосий, иккинчи даражали ҳамда қўшимча, тушунтирувчи элементларни ажратиб кўрсатсин. Талаба ўқув масаласини ечиш усулини тушунса, билимлар ўртасидаги тизимни англаб етса, ушбу босқич якунланган саналади. 

Учинчи босқич – эслаб қолиш ва мустаҳкамлаш. Бу босқич ўзлаштирилган билимларини узоқ вақт давомида  сақлаб қолишдан иборат. Унда идрок этиш фаолияти кўпроқ машқлар, мустақил репродуктив ва ижодий масалалар хусусиятига эга бўлади. Назарий материал, тушунча, қоида, исботлар турли хил машқларда такрорланади. Ўқитувчи талабалар топшириқларни тушуниб бажаришларини кузатиб бориши керак. Улар матнларни механик кўчириб олишлари, топшириқларни бажаришлари, қоида ва тушунчаларни чуқур англаб етмай бажаришлари мумкин. Босқич якунида талабалар назарий материалларни биладилар ва улардан машқларни бажариш, масалани ечиш, теоремани исботлашда фойдаланишни биладилар. Уларда ўқув малакалари ва кўникмалари шакллантирилган бўлади.

Тўртинчи босқич билим, кўникма ва малакаларни амалий фаолиятда қўллашдан иборат бўлади. Билимларини қўллаш ўрганилаётган материалнинг мазмуни хусусиятига қараб фаолият турли шакллари ва кўринишларида амалга оширилиши мумкин. Бу ўқув машқлари, лаборатория ишлари, тадқиқот топшириқлари, мактаб ер майдонидаги ишлар бўлиши мумкин. Билимларни эгаллаб олиш босқичлари схематик кўриниши қуйидагичадир:

Билимларни эгаллаш босқичлари

                                                              билимларини қўллаш
                                  мустаҳкамлаш
               англаб етиш
    идрок этиш
4. Ўқувчиларнинг билим ўзлаштириш даражалари.  1. Репродуктив фаолиятда ўзлаштирилган (ҲМА) унинг алгоритмлари ва қоидалари фақат ҳар хил кўринишларда қайта ишлаб чиқилади (таълимда айнан қайта гапириб беришдан тортиб, ўхшаш вазиятларда бир оз ўзгартириб айтишгача), ўқув предметида дастлаб билиб олинган маълумотларга талаба фаолият давомида бирор янги ахборот қўшмайди. Алгоритмик ҳаракатлар, яъни яхши таниш шароитларда ва аниқ тасвирланган қоидаларга биноан ҳаракат қилиш репродуктив фаолият учун характерлидир. Масалан, талаба умумий таълим, ихтисослик предметлари бўйича ўқув қўлланмаларида барча масалалар (вазифалар)ни илгари ўзлаштирилган (билинган) қоидалар ва алгоритмларга биноан ечади, талабанинг бундай фаолияти репродуктивлик доирасидаги ҳаракатлардир.  


2. Маҳсулдор фаолият жараёнида ўқувчи ҳар доим ўқув предметидан ўзлаштириб олинганига нисбатан янги ҳаракат – (ҲМА) яратади, яъни ўқув қўлланмасининг мазмунидан фарқ қиладиган янги ахборотни юзага келтиради. Янги ахборотни яратиш ҳам доимо изланувчанлик фаолиятида олдинги тажрибага таянади. 


3. Репродуктив ва маҳсулдор фаолиятлар ўзаро боғланган бўлиб, билим эгаллашдаги икки босқичдир. Талаба ҳам репродуктив, ҳам маҳсулдор фаолиятга доир ҳаракатни ҳар бир масалани ечиш жараёнининг элементи сифатида бажаради. Психологик-педагогик фанларда масала деганда маълум ҳаракат ёрдамида бажариш мумкин бўлган маълум бир мақсад тушунилади. Шундай қилиб, мақсад вазият ва ҳаракат масаланинг компонентлари ҳисобланади. Репродуктив ва маҳсулдор фаолиятни қўллаш компонентлари масалаларда кўрсатилган варинатларга боғлиқ бўлади.

4. Билимларни ўзлаштиришнинг 1-даражаси. 1-даража (А1). Агар масалада унинг ечишнинг маысади, вазияти ва ҳаракати кўрсатилган бўлса, талабадан бу учала компонент масаланинг тузилишидаги барча компонентларга мос келиши ҳақида хулоса чиқаришгина талаб этилади, бу билиш фаолияти ҳисобланади. Талаба уни объектлар, жараёнлар ёки ҳаракатлар ҳақидаги илгари ўзлаштирилган ахборотни қайта идрок қилгандагина бажара олади. Бу ташқаридан алгоритмик кўринишда берилган алгоритмик фаолиятдир.


5.  Билимларни ўзлаштиришнинг  2-даражаси. 2-даража (А II). Агар масала(вазифа)да мақсад ва вазият берилган бўлса, ўқувчидан уни ечиш учун олдин ўзлаштирилган (ўрганилган) ҳаракатни қўллаш талаб этилади, бу репродуктив алгоритмик ҳаракат. Талаба уни – бу ҳаракатни бажаришнинг олдин ўзлаштирилган мўлжали ҳақидаги ахборотни мустақил қайта тиклаб ва қўллаб бажаради. Буни типик масала дейилади. 

6. Билимларни ўзлаштиришнинг 3-даражаси. 3-даража (АIII). Агар масала (вазифа)да мақсад берилган бўлиб, лекин унга эришишнинг вазияти ноаниқ бўлса, талабадан эса вазиятни аниқлаш (тўлдириш) ҳамда бу нотипик масалани ечиш учун олдин ўзлаштирилган ҳаракатни қўллаш талаб этилса, бу эвристик типдаги маҳсулдор ҳаракат ҳисобланади. Талаба бундай фаолиятни типик ҳаракатнинг илгаридан маълум мўлжал асосини мустақил ўзгартириш жараёнида ўзи учун янги ахборотни топиш ва нотипик масалани ечиш учун субъектив янги (ҲМА)ни қуриш жараёнида бажаради. Бу эвристик фаолият бўлиб, тайёр алгоритм ёки қоидага биноан бажарилмайди, балки ҳаракатнинг ўзи давомида яратилган ёки қайта ўзгартирилган алгоритм ёки қоидага биноан бажарилади. 

7. Билимларни ўзлаштиришнинг 4-даражаси. 4-даража (АИВ). Агар вазифа (масала)да фаолиятнинг мақсади умумий тарздагина маълум бўлса, мақсадга эришиш учун вазиятни ҳам, ҳаракатни ҳам ишлаб топиш талаб этилса, бу ижодий типдаги маҳсулдор фаолиятдир, бунинг натижасида фаолиятнинг объектив янги мўлжал асоси яратилади. Фаолиятни бажариш жараёнида объектив янги ахборот олинади. Бунда киши ўзига илгаридан маълум бўлган соҳада “қоидасиз” ҳаракат қилади, ҳаракатнинг янги қоидасини яратади, яъни ижодий (тадқиқотчилик) фаолиятини бажаради. Тадқиқотчилик ва яратувчанликни тақозо қиладиган фаолиятлар бунга мисол бўла олади.

5. Таълим мақсадларини ойдинлаштириш. Жамиятнинг таълим соҳасисдаги буюртмаси (мақсади) умумий тарзда “Таълим тўғрисида”ги Қонуни, Кадрлар тайёрлаш Миллий дастури ва бошқа меъёрий ҳужжатларда ўз аксини топган. Ҳатто ўқув дастурларида кўрсатилган мақсадлар ҳам умумий тарзда бир-иккитадан жумладан иборат бўлади, улардан аниқ бир нарсани англаш қийин. Агар жамият – давлат буюртмасидан – таълим тизимининг мақсад ва вазифаларига, ундан шу ўқув юртининг, ўқув пред-метининг, унинг бўлимлари, мавзулари, айрим ўқув масалаларининг мақсади, вазифасига қараб борилса, ўзига хос мақсадлар тизими (дарахти) ҳосил бўлади. 

Мақсадни таълим мазмунига биноан белгилаш. Ўқитувчи одатда машғулотнинг мақсадини машғулотнинг мақсадини “Биринчи бобнинг мазмунини ўзлаштириш”, “Бобур лирикасини ўрганиш” каби белгилайди. Бунда таълим мақсади ўрганилаётган предметнинг, билимнинг мазмунини кўрсатади. Мақсад бундай ифодаланганда таълим мақсадига эришилганлигини аниқлаб бўлмайди. Келтирилган мисоллардаги “мақсадлар” мавҳум улардан мақсадга эришилганлигини ўлчаб, аниқлаб бўлмайди. 

Таълим мақсадини ўқитувчи фаолияти орқали аниқлаш. “Бобурнинг бадиий-педагогик меросини ўргатиш”, “10 ичида қўшиш амалига доир мисоллар ишлатиш”. Мақсадни бундай қўйишда эътибор ўқитувчининг фаолиятига қаратилади. Бунда ҳам педагог фаолиятининг натижасини аниқлаш қийин.

Таълим мақсадини талаба шахсининг руҳий, ақлий, ахлоқий, эстетик жараёнлари шаклида ифодалаш. Масалан, “Воқеликни таҳлил этиш малака-сини ҳосил қилиш”, “Экологик ҳодисаларга қизиқишни шакллантириш” кабилар. Таълим мақсадини бундай умумий тарзда белгилаш ўқув юрти, ўқув фани ёки бир гуруҳ ўқув предметлари даражасида бўлиши мумкин. Лекин айрим машғулот, дарснинг мақсадини бундай кенг ифодалаш фойдасиз. Бунда ҳам машғулотда қандай натижага эришилганлигини билиб бўлмайди.

Таълим мақсадини талабанинг ўқув-билиш фаолияти орқали қўйиш. Машғулотнинг мақсади “Ижодий тафаккурни шакллантиришга доир вазифаларни ҳал этиш”. Бир қарашда таълим мақсадини бундай қўйиш машғулотни режалаштириш ва ўтказишга аниқлик киритганга ўхшайди. Лекин бунда ҳам энг муҳим нарса – машғулотда кўзда тутилган натижа эътибордан четда қолади.

Педагогик технология тарафдорларининг фикрича, таълим мақсадларини предметнинг мазмуни, ўқитувчи ёки ўқувчи фаолияти орқали белгилаш машғулотдан кутиладиган натижа ҳақида тўлиқ тасаввур бермайди. Таълим натижасини талабанинг кўзга кўринадиган ҳаракатла-ридан, ташқи белгиларидан билиб олиш мумкин. Ўқитувчи таълим мақсади – натижасини ойдинлаштириш учун кутилаётган натижанинг ташқи, кузатиладиган белгиларини (ҳаракат, нутқ) яққол тасвирлаши лозим.

Педагогик технология таклиф этаётган мақсадни белгилаш усулининг моҳияти шундан иборатки, таълим мақсади, талабанинг ҳаракатларида акс этган ўқиш-ўқитиш натижалари орқали ифодаланиши керак ва бу ҳаракатларни муаллим ёки бирор эксперт кўриб, эшитиб билиши ва ўлчаши мумкин бўлсин.  

Педагогик технология тарафдорларининг фикрича, таълим мақсадларини предметнинг мазмуни, ўқитувчи ёки ўқувчи фаолияти орқали белгилаш машғулотдан кутила-диган натижа ҳақида тўлиқ тасаввур бермайди. Таълим натижасини талабанинг кўзга кўринадиган ҳаракатларидан, ташқи белгиларидан билиб олиш мумкин. Ўқитувчи таълим мақсади – натижасини ойдинлаштириш учун кутилаётган натижанинг ташқи, кузатиладиган белгиларини (ҳаракат, нутқ) яққол тасвирлаши лозим.

Педагогик технология таклиф этаётган мақсадни белгилаш усулининг моҳияти шундан иборатки, таълим мақсади, талабанинг ҳаракатларида акс этган ўқиш-ўқитиш натижалари орқали ифодаланиши керак ва бу ҳаракатларни муаллим ёки бирор эксперт кўриб, эшитиб билиши ва ўлчаши мумкин бўлсин.  

4-мавзу. Педагогика фанларини ўқитиш методлари ва воситалари
Режа:

1. “Метод”, “таълим методлари” ва “таълим усуллари” тушунчаларининг мазмуни ва моҳияти.

2. Замонавий дидактикада таълим методларини таснифлашга доир ёндашувлар.

3. Таълим методларининг функциялари.

4. Таълим методларини танлаб олиш шартлари.

Мустақил ўқиш учун адабиётлар:
1. Педагогика. / М.Тохтаходжаеванинг умумий таҳрири остида. – Т.: Иқтисод-Молия, 2008.

2. Ҳасанбоев Ж. ва бошқалар. Педагогика. – Т.: Фан, 2006.

3. Подласый И.П. Педагогика. – М.: Высшее образование, 2008.

4. Педагогика / Под.ред. П.И.Пидкасистого. – М.: Весшее образование, 2008.

5. Ходжаев Б. Талабаларнинг мустақил фикрлашини шакллантириш йўллари. – Т.: ТДПУ, 2008.


Метод сўзи грекча тадқиқот, мақсадга эришиш йўли, усули деганидир. Бу сўзнинг этимологияси (келиб чиқиши) унинг илмий категория сифатидаги талқинида ҳам акс этган. “Метод – энг умумий маънода – мақсадга эришиш усули, маълум тарзда тартибга солинган фаолият”. 


Таълим методлари дейилганда, ўрганилаётган материални эгаллашга қаратилган турли дидактик вазифаларни ҳал этиш бўйича ўқитувчининг ўргатувчи иши ва талабалар ўқув-билиш фаолиятини ташкил этиш усуллари тушунилади.


Таълим усули – таълим методининг таркибий қисми ёки алоҳида томони, Методлар билан усуллар муносабати ўзаро бир-бирига боғланган. Усул ва метод бутун ва қисм сифатида бир-бирига боғланади. Усуллар ёрдамида фақат педагогик ёки ўқув вазифасининг бир қисми ҳал қилинади. Худди шу методик усуллар турли методларда фойдаланилган бўлиши мумкин. Ва аксинча худди шу метод турли ўқитувчилар томонидан турли усулларда очиб берилиши мумкин.


Қоида – танлаб олинган метод билан боғлиқликда фаолият усулларини амалга ошириш учун қулай тарзда ҳаракат қилиш зарурлигини белгилаб берувчи меъёрий кўрсатмалардир.

Таълим методлари таснифи:

1. Анъанавий (манбасига кўра) таълим методлари (Е.И.Голант, Н.М.Верзилин ва бош.) 

2. Талабаларнинг билиш фаолияти тавсифига кўра таълим методлари таснифи (И.Я.Лернер ва М.Н.Скаткин).

3. Асосий дидактик мақсадларига кўра таълим методлари таснифи (М.А.Данилов ва Б.П.Есипов). 

4. Таълимнинг бинар методлари (М.И.Махмутов).

5. Яхлит ёндашув бўйича таълим методлари таснифи (Ю.К.Бабанский).

6. Таълимнинг интерфаол методлари.

	Оғзаки
	Кўргазмали
	Амалий
	Китоб билан ишлаш
	Видеометод

	Ҳикоя
Суҳбат
Тушунтириш
Маъруза

Мунозара
	Иллюстрация
Демонстрация
	Машқ
Амалий
Лаборатория
Дидактик ўйин
	Ўқиш
Ўрганиш
Режа тузиш
Конспект қилиш
	Кўриш,

Ўрганиш,

Назорат қилиш


	Таълим методи
	Ўқитувчи фаолияти
	Талаба фаолияти

	Ахборий-рецептив
	Ўқув ахборотини узатиш, ўрганилаётган объект билан талаба ҳаракатини ташкил этиш
	Билимларни идрок этиш, англаш ва ёдда сақлаш.

	Репродуктив
	Билимлар ҳамда ақлий ва фаолият усулларини ҳосил қилишга доир топшириқларни тузиш ва тақдим этиш
	Намуна асосида билимларни ҳамда ақлий ва фаолият усулларини эгаллаш. 

	Муаммоли баён этиш
	Муаммони қўйиш ва уни ҳал этиш усулларини очиб бериш
	Топшириқни идрок этиш ва уни қисмларга ажратиш. Топшириқ қисмларини мустақил ҳал этиш ва ўз-ўзини назорат қилиш

	Эвристик (қисман-изланиш)
	Муаммони қўйиш ва уни ҳал этишга доир қадамлар кетма-кетлигини режалатириш. Талабалар фаолиятини бошқариш 
	Қўйилган вазифа билан боғлиқликда муаммони ҳал этиш йўлларини мустақил излаш ва ўқитувчининг қисман кўмаги ёрдамида муаммони ҳал этиш

	Тадқиқотчиликка доир
	Мустақил ҳал этишга доир муаммоли вазифаларни шакллантириш. Муаммони ҳал этилиш жараёнини назорат қилиш 
	Муаммони мустақил ҳал этиш. 

Асосий дидактик мақсадларига кўра таълим методлари таснифи:

· Янги билимларни эгаллаш методлари;

· Кўникма ва малакаларни шакллантириш методлари;

· Билимларни амалиётда қўллаш методлари;

· Билим, кўникма ва малакаларни мустаҳкамлаш ва назорат қилиш методлари.

	Ўргатиш методлари
	Ўрганиш методлари

	Ахборий-маълумотли
	Ижро этиш (бажариш)

	Тушунтиришли
	Репродуктив

	Кўргазмали-амалий
	Ижодий-амалий

	Тушунтиришли-ундовчи
	Қисман изланишли

	Ундовчи
	Изланишли

	Ўқув ахборотини узатиш ва идрок этиш манбасига кўра
	Ўқув ахборотини узатиш ва идрок этиш мантиғига кўра
	Талабаларнинг мустақил фикрлаш даражасига кўра
	Ўқув ишини бошқариш тавсифи бўйича

	Оғзаки,

Кўргазмали,

Амалий
	Индуктив,

Дедуктив
	Репродуктив.

Продуктив: муаммоли, муаммоли-изланишли, эвристик
	Ўқитувчи раҳбарлигида бажариладиган ўқув иши.

Талабаларнинг мустақил ишлари.


	Ўқишга қизиқишни мотивациялаш методлари
	Ўқишга бурч ва масъулиятни рағбатлантириш методлари

	Билиш фаолиятини ташкил этишга доир ўйинлар.

Ўқув мунозаралар.

Вазиятларни яратиш.
	Ўрганишнинг шахсий ва ижтимоий аҳамиятига ишонч ҳосил қилиш.

Талаб қўйиш.

Рағбатлантириш.

Огоҳлантириш.

	Назорат ва ўз-ўзини назорат қилишнинг оғзаки методлари
	Назорат ва ўз-ўзини назорат қилишнинг ёзма методлари
	Назорат ва ўз-ўзини назорат қилишнинг амалий методлари

	Индивидуал сўров, оммавий сўров, дастурлаштирилган сўров, оғзаки ўз-ўзини назорат иши
	Ёзма назорат иши, дастурлаштирилган ёзма иш, ёзма ўз-ўзини назорат иши
	Лаборатория иши, лабораторияли ўз-ўзини назорат иши
 



[image: image9]
	Ўрганилаётганларини ўзлаштиришга даъват қилиш методлари
	Янги материални англаш методлари
	Ўрганилганларини фикрлашга имкон берувчи методлар

	 Эркин ёзиш.

 Кластер.

 Ақлий ҳужум.

 Б-Б-Б чизмаси.

 Чалкаштирилган мантиқий занжирлар кетма-кетлиги.

 Семантик хусусиятлар таҳлили.
	 Семантик хусусиятлар таҳлили.

 Б-Б-Б чизмаси.

 Ўқитиш бўйича қўлланма.

 Бир-бирига ўргатиш.

 Бир-биридан сўраш.

 Икки қисмли кундаликлар.

 Энг асосий тушунчалар
	 Энг асосий тушунчалар, такрорлаш.

 Т-чизма.

 Концептуал жадвал.

 Венн диаграммаси.

 Нилуфар гули.

 Беш минутлик эссе.

 Ўн минутлик эссе.


	“Таълим методлари” мавзусидаги концептуал жадвал



	Методнинг
мазмуни
	Белгилари
	Таърифи
	Функцияси
	Қоидалари
	Изоҳ

	Анъанавий методлар.


	
	
	
	
	

	Билиш фаолияти тавсифига кўра таълим методлари.


	
	
	
	
	

	Дидактик мақсадига кўра таълим методлари
	
	
	
	
	


Таълим воситалари
Таълим методлари таълим воситалари билан биргаликда қўллани-лади. Дидактик воситалар деганда, ўқув ва кўргазмали қўлланмалар, намо-йишли қурилмалар, техник воситалар тушунилади. Таълим воситалари – бу янги билимларни ўзлаштириш учун ўқитувчи ва талабалар томонидан фойдаланиладиган объект. Таълим воситалари катта аҳамиятга эга. Таълимнинг барча воситалари таълим мақсадларини мувафаққиятли амалга оширади. 

Таълим воситалари ўзида ўқув-тарбиявий мақсадга эришиш учун зарур бўлган моддий ёки маънавий қадриятларни акс эттиради. Одатда улар таълим методларига мос ҳолатда фойдаланилади. Бироқ агар методлар «қандай ўқитиш» саволига жавоб берса, воситалар эса, «унинг ёрдамида ниамани ўқитиш» саволига жавоб беради.

Анъанавий равишда қўланиладиган таълим воситаларига дарслик, расмлар, жадвалар, нутқ, ўқув-устахонаси жиҳозлари, лабораториялар, ахборот воситалари, ўқув жараёнини ташкил этиш ва бошқариш воситалари киради.

“Метод” ва “восита” ўртасидаги ўзаро нисбат
Фанни ўқитиш билан боғлиқ ҳолда таълим воситаси танланади. Ўқитувчи ўзининг ихтиёри бўйича кўргазмали материал, ўқув қўлланмадан фойдаланиши мумкин. Таълим воситасини қўллашнинг яна бир жиҳати албатта таълим жараёнининг таркибий қисми сифатида акс эттиришидир.

Таълим воситасини танлаб олиш таълим методини танлаб олиш билан боғлиқ. Агар таълимнинг фаол методи(китоб билан ишлаш, машқлар) фойда-ланилса, у ҳолда ўқув қўлланмалари, дарсликлар ва таълимнинг техник воси-таларидан фойдаланилади. Айнан таълимнинг актив-техник воситалари ама-лий методларда фойдаланилади.

Таълимнинг пассив(суст) методлари(талабалар эшитади, яъни ҳикоя, маъруза, тушунтириш, экскурсия) таълимнинг кўргазмали воситаларидан фойдаланилади. Таълимнинг кўргазмали воситалари педагогнинг ўзи томо-нидан тузилган бўлиши мумкин.

Таълим воситаларидан фойдаланиш шарт-шароитлари
Воситаларнинг исталган туридан фойдаланишда ўлчов ва мутаносиб-ликка эътибор бериш керак. Масалан, кўргазмали воситаларнинг сони етарли бўлмаслиги билимларнинг сифатига таъсир кўрсатади, билишга қизиқишни пасайтиради, образли идрок этишни ривожлантирмайди. Улардан ҳаддан ташқари фойдаланиш талабаларнинг ўрганилаётган фанга енгил-елпи қара-шига олиб келади. Мураккаб мавзуларни ўрганишда 4-5 демонстрация оптимал ҳисобланади.

Таълим воситалари таснифи
Таълим воситалари таснифи аниқ ва ягона бўлиши мумкин эмас. Таълим воситасининг аҳамиятли томони уларнинг биргаликда қўлланили-шидир ва ҳеч қачон бир-бирини инкор этмайди. Ўқитувчининг вазифаси – дарс жараёнини фаоллаштириш учун таълимнинг самарали воситасини танлаб олишдир.

Таълим воситаларини таснифлашда турли асосларга кўра ёндашиш мумкин:

- фаолият субъектига кўра;

- фаолият объектига кўра;

- ўкув ахборотига муносабатига кўра;

- ўқув жараёнидаги вазифасига кўра.

Фаолият субъекти бўйича таълим воситалари таснифи 

Фаолият субъекти бўйича таълим воситалари ўргатиш ва ўрганишга бўлинади.

1. Ўқитиш воситалари. Масалан, намойишли-тажриба қуроллари. Бундай қуроллар ўқитувчи тоионидан мавзуни тушунтириш ва мустаҳкамлаш учун қўлланилади. 

2. Ўрганиш воситалари. Масалан, лаборатория-практикум қуроллари. Бундай воситалар талабалар томонидан янги билимларни эгаллаш учун қўлланилади.

В.А. Сластениннинг фикрича, дидактик воситалар ўқитувчи ва талаба учун хослигига қараб, иккига бўлинади. Биринчисига кўра, нарсалар ўқитувчи томонидан таълимнинг мақсадларини самарали реализациялаш учун қўлланилса, иккинчиси – бу талабаларнинг индивидуал воситалари, дарсликлар, дафтарлар. Бундан ташқари дидактик воситалар ўқитувчи ва талабалар фаолият турига кўра спорт қуроллари, ботаника ва география майдончаси, компьютерларга ҳам бўлинади.

Фаолият объектлари бўйича таълим воситалари таснифи
Фаолият объектлари бўйича ҳам таълим воситалари иккига бўлинади:

1. Материал таълим воситалари. Бу ўқув қўлланмалари, дарсликлар, жадваллар, макетлар, моделлар, ўқув-техник воситалар, мебел, ўқув-лаборатория қурилмалари, кўргазмали воситалар бўлиши мумкин.

2. Идеал таълим воситалари – булар педагог ва талабалар янги билимларни эгаллашда қўллайдиган воситалар: чизмалар, схемалар, диаграммалар, тасвирий, санъат, нутқ, хат ва бошқалар. Идеал воситалар – бу «фикрлар ҳақидаги фикрлар»: ўқитувчи уларни ўргатиш учун белгиланган шаклда кўрсатиши зарур. Масалан, материализация – абстракт символлар тарзида кўрсатиладиган восита(графиклар, жадваллар, чизмалар), вербализация – нутқ баёни тарзида кўрсатиладиган восита(таҳлил, муҳокама қилиш, далил келтириш).

Материал ва идеал восита бир-бирини тўлдиради. Материал восита қизиқиш ва диққатни уйғотиш, амалий ҳаракатларни амалга оишириш билан боғлиқ бўлса, идеал воситалар – мантиқий муҳокама. Материални тушунти-риш, нутқ маданияти, ёд олиш билан боғлиқ. 

Ўқув ахборотига муносабатига кўра таълим воситалари янги материални ўрганиш воситалари, такрорлаш, мустаҳкамлаш, умумлаштириш воситалари, билимларни назоарт қилиш воситалари, ўқув жараёнини ташкил эти шва бошқариш воситалари ва ахборот воситаларига бўлинади. 
Ўқув жараёнидаги вазифасига кўра таълим воситалари коммуникация (мулоқот) ва ўқув ишлари воситаларига тасниф этилади. Ўқув иши вазифа, муаммо, масалаларни ҳал этиш, турли машқларни бажариш жараёнидир. Таълим – коммуникация (мулоқот) ўқитувчи ва талабаларнинг ўқув фаолияти саналадиган коммуникатив-фаолиятли жараён. Коммуникация – бу кодлаш (ўқитувчи нутқидаги атамаларда), узатиш (ёзилиш) ва талабаларнинг  ахборотни қабул қилиши (тушуниш ва дастлабки эслаб қолиш). 

Дидактик воситалар ҳис қилиш, сезиш учун фойдаланишига кўра ҳам тасниф қилинади. Бундай боғлиқликка кўра дидактик воситалар визуал (кўриш) – ҳақиқий(оригинал) нарсалар ёки турли образли эквивалентлари, диаграммалар, карталар; аудиал(эшитиш) – радио, магнитофон, мусиқа асбоблари; аудиоизуал(кўриш-эшитиш) – овозли фильмлар, телевидение, компьютерлар, дидактик машиналар, электрон дарсликлар.

Таълимнинг техник воситалари
ТТВ – бу ўзида ўқув-ахборотларини экранли-овозли акс эттирувчи асбоб ва мосламалардир. Уларга:

1. Ўқув кинофильмлари.

2. Диафильмлар.

3. Компьютерлар.

4. Магнитофон тасмалари.

5. Радиоэшиттириш.

6. Телекўрсатувлар киради.

ТТВларини куйидаги турларга бўлиш мумкин:

· ахборот;

· аралаш(комбинацион);

· тренажёр;

· билимларни назорат қилиш воситалари;

· аудиовизуал воситалар.

ТТВнинг функциялари:

· таълимнинг сифати ва самарадорлигини оширади;

· ўқув жараёнининг жадаллашувини таъминлайди;

· талабаларни идрок қилишга йўналтиради;

· талабаларда билимларни эгаллашга нисбатан катта қизиқиш ҳосил қилади;

· дунёқарашни, ишончни, талабаларнинг ахлоқий қиёфасини шакллантиришга ёрдам беради;

· ўқув ишига нисбатан талабаларда эмоционал муносабатни оширишни таъминлайди;

· билимларни назорат, ўзини-ўзи назорат қилишни таъминлайди.
Педагогика фанларини ўқитишда интерфаол методлардан фойдаланиш йўллари
Б/Б/Б  чизмаси
Б/Б/Б  чизмаси – Биламан/ Билишни ҳоҳлайман/ Билиб олдим. Мавзу, матн, бўлим бўйича изланувчиликни олиб бориш имконини беради.

Тизимли фикрлаш, тузилмага келтириш, таҳлил қилиш кўникмаларини ривож-лантиради.

Ўқувчилар:

1. Жадвални тузиш қоидаси билан танишадилар. Алоҳида /кичик гуруҳларда жадвални расмийлаштирадилар.

2. “Мавзу бўйича нималарни биласиз” ва “Нимани билишни хоҳлайсиз” деган саволларга жавоб берадилар (олдиндаги иш учун йўналтирувчи асос яратилади). Жадвалнинг 1 ва 2 бўлимларини тўлдирадилар.
3. Маърузани тинглайдилар, мустақил ўқийдилар.
4. Мустақил/кичик гуруҳларда жадвалнинг 3 бўлимни тўлдирадилар
	Б/БХ/Б  ЖАДВАЛИ


	Биламан
	Билишни хоҳлайман

	Билиб олдим

	
	
	


“Эркин ёзиш”


Ўқитувчи ўқувчиларга беш минут вақт давомида “Кадрлар тайёрлаш миллий дастури ҳақида билганларини дафтарларига ёзишни сўрайди. Вақт тугагач, баъзи ўқувчилардан ёзганларини ўқиб беришни сўрайди. Вақтдан ютиш учун қолган ўқувчилар аввал ўз ёзганларини ўқиб берган ўқувчиларникига ўхшамаган фикрларини айтишлари мумкин.

“Беш минутлик эссе”.

Ёзма топшириқнинг ушбу турида ўқувчилардан қуйидаги икки топшириқни бажариш: мазкур мавзу бўйича улар нималарни ўрганганликларини мустақил баён этиш ва улар барибир жавобини ололмаган битта савол бериш сўралади.

“Ягона педагогик жараён” мавзусига доир тоифалаш жадвали
	“Ягона педагогик жараён” тушунчаси тавсифи
	Ягона педагогик жараённинг тузилиши ва таркибий қисмлари
	Ягона педагогик жараённинг қонуниятлари
	Ягона педагогик жараённинг тамойиллари

	
	
	
	


КЛАСТЕР
Кластер -ахборот харитасини тузиш йўли - барча тузилманинг моҳиятини марказ-лаштириш ва аниқлаш учун  қандайдир бирор асосий омил атрофида ғояларни йиғиш
Билимларни фаоллаштиришни тезлаштиради, фикрлаш жараёнига мавзу бўйича янги ўзаро боғланишли тасаввурларни эркин ва очиқ жалб қилишга ёрдам беради. 

Ўқувчилар:

1. Ёзув тахтаси ёки катта қоғоз варағининг ўртасига “Дидактика” деган мавзу номи ёзилади Жадвални тузиш қоидаси билан танишадилар.

2. Бирикма бўйича асосий сўз билан унинг ёнида мавзу билан боғлиқ сўзлар  кичик доирачалар “йўлдошлар” ёзиб қўшилади. Уларни “асосий” сўз билан чизиқлар ёрдамида бирлаштирадилар. Бу “йўлдошлардан” “кичик йўлдошлар” чиқарилади. Ёзув ажратилган вақт давомида ёки ғоялар тугагунича давом этиши мумкин.

3. Муҳокама учун кластерлар билан алмашинадилар.


КОНЦЕПТУАЛ ЖАДВАЛ
Концептуал жадвал ўрганилаётган ҳодиса, тушунча, фикрларни икки ва ундан ортиқ жиҳатлари бўйича таққослашни таъминлайди. Тизимли фикрлаш, маълумотларни тузилмага келтириш, тизимлаштириш кўникмаларини ривожлантиради.

Ўқувчилар:

1. Концептуал жадвални тузиш қоидаси билан танишадилар. Таққосланадиганларни аниқлайдилар, олиб бориладиган таққосланишлар бўйича  хусусиятларни ажратадилар
2. Алоҳида ёки кичик гуруҳларда концептуал жадвални тўлдирадилар:

- узунлик бўйича таққосланадиган (фикр, назариялар) жойлаштирилади;

- ётиғи бўйича таққосланиш бўйича олиб бориладиган турли тавсифлар ёзилади.

3. Иш  натижаларининг тақдимоти.

«Иқтисодий ривожланган хорижий давлатларда таълим тизими» мавзусидаги концептуал  жадвал (лавҳа) 

	Иқтисодий ривожланган хорижий 

давлатлар (ўқитувчи ва ўқувчиларнинг ҳохишига кўра)
	Таълим тизими

	
	Мактабгача таълим
	Умумий ўрта таълим
	Ўрта махсус таълим
	Олий таълим

	Америка Қўшма Штатлари
	
	
	
	

	Франция
	
	
	
	

	Германия
	
	
	
	

	Япония
	
	
	
	

	Китай
	
	
	
	

	Алжир
	
	
	
	


ВЕНН ДИАГРАММАСИ
ВЕНН ДИАГРАММАСИ - 2 ва 3 жиҳатларни ҳамда умумий томонларини солиш-тириш ёки таққослаш ёки қарама-қарши қўйиш учун қўлланилади.

Тизимли фикрлаш, солиштириш, таққослаш, таҳлил қилиш кўникмаларини ривож-лантиради.

 Ўқувчилар:

1) кичик гурҳларда Венн диаграммасини тузадилар ва кесишмайдиган жойларида Бобур, Навоий, Жомий ва Давонийнинг ахлоқий тарбияга оид фикрларини ойдинлашти-риб олиб, тўлдирадилар. 
2) жуфтликларга бирлашадилар, ўзларининг диаграммаларини таққослайдилар ва тўлдирадилар. 
3) доираларнинг кесишувчи жойида икки доира учун умумий бўлган фикрлар рўй-хатини тузади.
4) иш  натижаларининг тақдимоти.


[image: image11]

Икки қисмли кундаликлар
Икки қисмли кундаликлар (Берталф, 1981) ўқувчиларга матн мазмунини ўз шахсий тажрибаси билан чамбарчас боғлаш, ўзининг табиий қизиқувчанлигини қондириш имконини беради. Айниқса, ўқувчилар қандайдир адабиётларни ўқув аудиториясидан ташқари ўқиб чиқиш топшириғини олишганида икки қисмли кундаликлар фойдалидир.

Икки қисмли кундалик учун ўқувчилар ёзилмаган қоғознинг ўртасидан тик чизиқ ўтказиб, уни иккига ажратишлари керак. Коғознинг чап томонига матннинг қайси қисми уларга энг кўп таассурот қолдирганини қайд этишади. Эҳтимол, у қандайдир хотирани уйғотар ёки ҳаётларида юз берган воқеаларни эсга туширар, ёки шунчаки таажжубга солар. Ёхуд уларнинг қалбида кескин норозилик ҳиссини уйғотар. Ўнг томонида улар  шарҳ беришлари керак: айни шу цитатани ёзишга уларни нима мажбур этди? Уларга қандай фикрлар уйғотди? Шу  муносабат билан уларда қандай савол туғилди? Қисқаси, матнни ўқиркан, ўқувчилар вақти-вақти билан тўхташлари ва ўзларининг қўшалоқ кундаликларида шундай белгилар қўйиб боришлари керак.

Қуйида ана шундай икки қисмли кундаликка мисол келтирамиз:

	Шахс
	

	Давлат ва жамият
	

	Узлуксиз таълим
	

	Фан
	

	Ишлаб чиқариш
	


Баёнот (Выступление)

Мақсади:

- инсценировка таклиф этилган мавзу ёки қандайдир қўйилган вазиятга ўзининг муносабатини конспектив тарзда баён этиш, нутқ айта олиш, тезкор фикрлай олишни ривожлантириш мақсадида ўтказилади;

- чиқишларни таҳлил қилиш ва баҳолаш, маъруза қилувчиларни баҳолаш мезонларини ишлаб чиқиш кўникмасини шакллантиради.

1. Педагог ёки бошқа бошловчи мавзуни, мақсадни эълон қилади ва унга қизиқишни ривожлантиради.

2. Экспертлар ва секретарь белгиланади.

3. Қайси мавзу бўйича, маърузачилар ўзларини қандай вазиятда тасаввур қилишлари ва қандай кўрсаткичлар бўйича баҳоланишлари айтиб ўтилади.

4. Тайёрланиш учун вақт берилади. Ҳар бир иштирокчи индивиудал тарзда ўзининг маърузасини тайёрлайди. 

5. Кейин иштирокчиларга навбати билан сўз берилади. Маърузалар беш минутдан ошмаслиги керак. Қолган тингловчилар маърузачиларни тинглашади. 

6. Маърузалар тугаганидан сўнг, экспертлар чиқишларни айтиб ўтилган мезонлар бўйича баҳолашади. Чиқишларни таҳлил этиш уч босқичда амалга оширилади. Ҳар бир эксперт чиқишга мос баҳони қўяди ва маърузачининг ўрнини белгилайди. Кейин ўзининг ташаббуси билан ёнидаги шериги билан баҳолаш бўйича алоқага киришади. Зарурият туғилганда, ўзининг баҳосига ўзгартириш киритади. Шундан сўнг, умумгуруҳий мунозара ўтказилади. Чиқишларнинг мазмуни таҳлил қилинади, маърузачиларнинг хатти-ҳаракатларидаги ижобий ва салбий жиҳатлар аниқлаштирилади.

7. Техник эксперт маърузачилар эгаллаган ўринларни эълон қилади. 

Бошловчи чиқишлар бўйича якуний хулосани айтади ва умумлаштиради.

Маъруза-маслаҳат
Мақсади:

- талабаларда савол туза олиш кўникмасини шакллантириш;

- уни амалиётда қўллай олиш учун материални ўзлаштириш.

Мазкур метод мавзуни ўрганишда унинг амалий йўналганлиги билан уйғунлгини таъминлайди. У қуйидаги вариантларда амалга оширилиши мумкин.

Савол-жавоблар. Ўқитувчи ўқув материалини баён этади (бунда маърузанинг 50-70% вақти сарфланиши мумкин), у кўриб чиқилаётган назарий қоидаларнинг амалиётда қўлланилишига доир қатор нюансларга алоҳида эътибор қаратади, қолган вақтда тингловчиларнинг саволларига жавоб беради.

Саволлар-жавоблар-мунозара. Машғулотдан бир неча кун олдин ўқитувчи талабаларни навбатдаги ўтиладиган мавзунинг номи билан таништиради ва улардан ёзма равишда саволлар тўплайди. Машғулотнинг биринчи қисми мавзунинг асосий жиҳатларини баён этиш тарзида ўтказилади ва тингловчиларнинг саволларига жавоблар берилади. Уларни ривожлантириш ва тўлдириш асосида ўқитувчи материални баён этади. Машғулотнинг иккинчи қисми мазкур муаммога доир эркин фикрлар алмашиш шаклида ўтади ва тингловчиларнинг қўшимча саволларига жавоблар берилади. Якунида лектор (маърузачи) мунозара якунларини чиқаради.

Шундай ҳолатлар ҳам бўладики, тингловчилардан жуда кам саволлар бўлади ёки умуман бўлмайди. Бунинг сабабларига қуйидагилар киради:

1) ўрганилаётган материални амалиётда қўллаш тингловчиларда қийинчилик туғдирмайди; мазкур ҳолатда одатдаги анъанавий маърузанинг ўзи етарли;

2) мавзу умуман янги, шунинг учун тингловчилар ҳатто уни амалиётда қўллаш жараёнида дуч келадиган қийинчиликларни тасаввур қила олишмайди;

3) тингловчилар кўриб чиқилаётган муаммонинг чуқурлиги ва мураккаблигини етарлича баҳолай олишмайди, ўз тажрибаларига ортиқча баҳо беришади.

Ишдаги фаолликни ошириш учун дастурлаштирилган консультацияни қўллаш мумкин. У одатдаги гуруҳли консультациядан шуниси билан фарқ қиладики, бунда лекторнинг ўзи тингловчиларга саволлар билан мурожаат қилади.

Дастлаб лектор тингловчилардан саволларга жавоб сўрайди, кейин эса хато ва нотўғри жавобларни таҳлил этади.

Дастурлаштирилган консультация қоидага мувофиқ, маъруза ва маърузалар цикли тугаганидан сўнг ўтказилади. Тингловчилар материални яхши ўзлаштирадилар, уларда муаммони тўғри ҳал этиш алгоритми шаклланади.

Дастурлаштирилган консультацияда ҳар бир иштирокчида қизиқиш ҳосил қилиш учун қайта алоқадан фойдаланиш мумкин. Барча иштирокчиларга савол ва улардан бири тўғри бўлган уч-беш жавоб тақдим этилади. Қачонки, маърузачи тўғри жавобни айтганда, нотўғри жавобни айтган тингловчиларда савол пайдо бўлади. Маърузачи бундай ҳолатда тўғри жавоб берган талабалардан ўз жавобларини изоҳлаб беришни ёки ўзи саволни тушунтириб беради.

Тушунчаларни аниқлаш
Мақсади:

- талабаларни гапдаги ҳар бир сўзни тушуна олишга ўргатиш;

- талабаларнинг гапдаги ҳар бир сўзга эътиборли муносабатда бўлиш заруриятини англашларига ёрдам бериш;

- ўқув топшириғини бажаришда гуруҳларда ҳамкорликда ишлаш кўникмасини шакллантириш.

Ўқитувчи изоҳни тушуниш – бу талабаларнинг нарса ёки ҳодисаларда билдирадиган образларни тасаввур эта олиш эканлигини айтишдан бошлайди. Бу фақатгина тасаввур этишгина эмас, балки сўзни тушунишнинг биринчи даражаси.

Сўзни тўлиқ тушуниш қачонки, талабалар нарса ёки ҳодисанинг тузулишига оид таркибий қисмлар(нималардан ташкил топган) ва унинг функционал ўзига хосликлари (нимага ёрдам беради, у билан нима қила олиш мумкин ва бошқалар)ни айтиб бера олганда, юзага келади.

Машғулот қуйидаги тарзда ўтказилади:

1. Барча талабалар кичик гуруҳларга бўлинишади.

2. Ҳар бир гуруҳ матнни олади. Барча гуруҳлардаги матнлар бир хил ёки турли хил бўлиши мумкин. 

Ўқитувчи гаплардаги нотаниш сўзларни топиш ва изоҳли луғатлар, ўқитувчининг ёрдамида уларнинг маъносини изоҳлаб беришни сўрайди.

3. Гуруҳларда матн устида ишлаш бошланади. Талабалар биргаликда нотаниш, тушунарсиз сўзларни топишади ва уларнинг маъносини биргаликда изоҳлашади.

4. Топшириқ бажариб бўлинганидан сўнг, “кичик гуруҳларга ҳужум” бошланади. Савол берувчи ва жавоб берувчи гуруҳлар қуръа ташлаш йўли билан аниқланиши мумкин. Барча гуруҳлар навбати билан дастлаб биринчи гуруҳга савол беришади, иккинчи ва бошқалар. Масалан:

Бир гуруҳ савол беради.

Савол берилган гуруҳ аъзоси тезда жавобни айтиши лозим.

Гуруҳ жавоб бергандан сўнг унинг тўғрилиги экспертлар гуруҳи томонидан баҳоланади. Баҳолаш 0 баллдан 5 баллгача бўлиши мумкин. 

5. Якунларини чиқариш. Ўқитувчи кўп балл йиғган гуруҳни эълон қилиши мумкин. Мазмуни нотўғри тушунилган сўзларга изоҳ берилади.

Ўзаро ўрин алмашинувчи жуфтликлар ва гуруҳлар
Мақсади:

- талабаларни материалнинг тузулиши, асосий фикрларни белгилай олиш, эсда сақлаб қолиш мумкин бўлган шаклда уларни тасаввур эта олишга ўргатиш;

- гапира олиш кўникмасини шакллантириш;

- ҳамкорликка ўргатиш.

1. Биринчи босқичда педагог асосий фикрларни тасаввур этишнинг турли шакллари ҳақида ҳикоя қилиб беради.

Асосий фикрларни тасаввур этишнинг биринчи тури оддий – бу асосий фикрларни сўз ёки қисқа гаплар тарзида тасаввур этишдир. Мазкур сўз ёки гаплар устунлар тарзида номер қўйиш орқали ёзилади.

Асосий фикрларни тасаввур қилишнинг иккинчи шаклида ўзак белгилаб олинади ва ана шу ўзак атрофида асосий фикрлар жамланади.

Асосий фикрларни шакллантиришнинг учичнчи шакли – бу уларни қисқартириш ёки шартли белгилар билан алмаштиришдир.


2. Иккинчи босқичда талабалар кичик гуруҳларга бирлашадилар. Ҳар бир кичик гуруҳ ўзига берилган матнни олади ва уни ўқийди. Матнлар ҳаммада ҳар хил. 


3. Шундан сўнг гуруҳда ҳар бир талаба мустақил равишда мазкур матнга доир таянч конспектни тузишади.


4. Навбатдаги босқичда талабалар жуфтликларда ўзларининг таянч конспектлари ҳақида фикр алмашишади. Мазкур босқичда ўзининг таянч конспектини ўзгартириш имконияти мавжуд.


5. Навбатдаги босқичда таянч конспект гуруҳий муҳокама этилади. Гуруҳ ўзаро келишган ҳолда қандайдир яратилган таянч конспектни қабул қилади. Мазкур босқичда гуруҳ бутун жамоанинг олдида “овоз чиқариб” айтиб берувчи талабани аниқлаб олиши керак.


6. Мазкур босқичда гуруҳнинг бир аъзоси аниқланган таянч конспект бўйича чиқиш қилади ва ўқилган матннинг мазмунини баён этади. Барча талабалар эшитишлари керак. Мазкур даврда меъёрларнинг бажарилишини таъминлайдиган техник экспертнинг мажбурияти намоён бўлади.


7. Биринчи гуруҳ аъзоси чиқишини тугатгандан сўнг бошқа гуруҳ савол бериши мумкин. Саволларга жавоб берилади. Мазкур турдаги иш баҳоланиши мумкин (баллар жадвалда қўйилади). Саволларнинг навбат билан берилишини техник эксперт йўлга қўяди. 

8. Саккизинчи босқичда бошқа гуруҳнинг вакили агар асоси мавжуд бўлса, қилинган чиқишни тўлдиради.

9. Тўқиқизничи босқичда бошқа гуруҳ вакили чиқиш, саволларга жавоблар бўйича норозилигини ифода этади.

Ана шу ерда биринчи матн билан ишлаш якунланади. Педагог ёки илмий эксперт якунларни чиқаради.

Кейинги босқичда бошқа гуруҳ вакили ўзининг таянч конспектини намойиш этади. Мазкур ҳаракат ҳамма чиқишлар тугагунча давом этади.

Инсценировка якунларни чиқариш билан тугалланади. Ҳар бир гуруҳ тўплаган балларни ҳисоблаш ва жами баллар устунига ёзиб қўйилиши керак. Ана шу асосдан келиб чиқиб, ўринларни ҳам белгилаш мумкин.   

Ўзини-ўзи баҳолаш
                                                                       Доимо            Баъзан       Ҳеч қачон
1. Мен матн (воқеа-ҳодиса)нинг 

номи ва ундаги мазмун ҳақида 

билиб оламан.
2. Мен биз таҳлил қилаётган 

матн (воқеа-ҳодиса)нинг ташқи
ифодасига қараб унда нима 

бўлишини фаҳмлаб оламан.

3. Мен ўқиётиб, ҳамма тахмин-

ларимни калламда сақлайман.

4. Мен менга тахмин қилишда

ёрдам берувчи тафсилотларга

 эътибор бераман.

5. Мен ҳатто бошқа бирор бир 

нарсани ўқиётганимда ҳам
барибир тўхтаб ўзимдан
сўрайман: менга нима маълум
ва менимча нима бўлади? 

Гуруҳий ўз-ўзини назорат қилиш
                                                         Деярли   Ҳар доим   Баъзан   Ҳеч қачон
Мунозара бошлашдан бурун 

биз вазифани аниқлаймиз.

Биз берилган мавзудан четга

чиқмаймиз
Муҳокамада ҳамма қатнашади
Жавоб беришдан олдин, биз
суҳбатдошни тинглаймиз.

Қандайдир хулосага келишдан
олдин биз ҳар хил фикрлар
билдирамиз.

Мунозара охирида биз бир фикрга 

келамиз
Биздан кимдир ҳамма айтилганлар-

нинг баённомасини олиб боради.

Бир неча манбалардан фойдаланиб маъруза тайёрлаш

Талабалар одатда семинар машғулотларида жавоб бериш учун маърузалар тайёрлашади. Бунинг учун талабаларга маърузалар тайёрлаш йўллари ва имкониятларини ўргатиш лозим. Ана шундай имкониятлардан бири – бу бир неча манбалардан фойдаланиб маъруза тайёрлаш ҳисобланади. Мазкур маъруза жавдвал ҳолатида тайёрланиб, талабага жавоб бериш учун таянч сигнал вазифасини бажаради. Бунинг учун талаба беш устундан ва материлнинг ҳажмига қараб бир неча устундан иборат оддий жадвал тузади. Юқоридаги қатордаги устунларда ахборотнинг турли манбалари номини кўрсатишади: дарсликлар, журнал мақолалари, интернет материаллари, интервьюлар. 


Чап томондан биринчи катакнинг ҳар бир қаторига талаба мавзуга тегишли ёки жавоб олиниши зарур бўлган саволни ёзади:

	Саволлар
	Дарслик
	Журнал мақолалари
	Интернет материаллари
	Интервью

	Музликлар қаерда жойлашган?
	
	
	
	

	Музликлар қандай шаклланади?
	
	
	
	

	Музликлар қандай пастга тушади?
	
	
	
	

	Дунё музликларида қанча тоза сув бор?
	
	
	
	

	Музлик даврида музларнинг силжиши қандай таъсир кўрсатган?
	
	
	
	

	Нима учун музликларга офтоб тушганда кўкимтир рангга киради?
	
	
	
	

	Музликлар неча ёшда?
	
	
	
	


Ёзма ва оғзаки “Давра суҳбати”

Ёзма “Давра суҳбати” – бу биргаликдаги ўқитиш методи бўлиб, бунда қоғоз ва ручка доимо айлана бўйлаб, ўйин иштирокчиларининг кичик гуруҳи орасида узатиб турилади. Мисол учун, шериклардан бир қандайдир ғояни ёзиб, кейин варақни чап томонидаги шеригига узатади. У ўша ғояга ўзининг қандайдир мулоҳазаларини қўшади ва врақни кейинги кишига узатади. Ушбу русум-қоиданинг бошқа вариантида ҳар бир иштирокчи ёзувини ўзининг ранги билан ёзади. Бу умумий фикрни шакллантиришда қўшилган ҳиссани кўринарли даражада кўрсатиб туради  ва ўқитувчига тушунишга ва ҳар бирининг иштирокини қайд қилишга ёрдам беради.

Оғзаки “Давра суҳбати” – бу биргаликда ўқитиш методи  бўлиб, олдингисига ўхшайди, фақат у оғзаки шаклда ўтказилади. Ҳар бир иштирокчи навбати билан олдинги одам айтган фикрни илғаб олади ва ривожлантиради.

Ёзма “Давра суҳбати”

(Ҳар ким ёзади ва варақни чап томондаги қўшнисига узатади)

Оғзаки “Давра суҳбати”

(Ҳар ким ўз фикрини айтади ва сўзни чап томондаги қўшнисига беради)

5-мавзу Педагогик фанларни ўқитишда инновацион таълим технологиялардан фойдаланиш
Режа:


1. Инновацион таълим технологиялари тушунчаси.


2. Муаммоли таълим технологияси.


3. Шахсга йўналтирилган таълим технологияси.


4. Фанни тўлиқ ўзлшатиришга йўналтирилган технологиялар.


5. Модулли таълим технологияси.


Педагогик фанларни ўқитиш жараёнида ҳамкорлик педагогикаси имкониятларидан фойдаланиш йўллари

Педагогик фанларни ўқитиш жараёнида ҳамкорлик педагогикаси имкониятларидан фойдаланиш мақсадида биз 1-Тошкент педагогика коллежи ва Тошкент вилоят педагогика коллежларида педагогик тажриба-синов ишларини амалга оширдик. «Педагогика» фани мавзуларини ҳамкорлик педагогикаси шакл, метод ва усуллари ёрдамида амалга оширишга ҳаракат қилдик. Қуйида ана шу дарсларимизлан мисоллар келтирамиз.


Маълумки ўқувчиларнинг танлови ўз навбатида, энг аввало, уларнинг шахсий тажрибаси билан шартланган, бироқ мазкур жараёнга авторитар  ёндашув уларда хоҳишни ҳосил қилмайди. Ана шу сабабли биз машғулотларни эркин танлов асосида, ўқувчиларнинг қизиқишларини ҳисобга олган ҳолда амалга оширдик. Асосийси эътиборни амалий фаолиятга ундовчи ҳамкорлик педагогикаси шакл, метод ва воситаларига қаратдик.

  «Шахс ривожланишининг умумий қонуниятлари» мавзусини ўтиш жараёнида шахснинг шаклланишига таъсир этувчи омиллар ва шахснинг ривожланишига доир концепцияларни таҳлил қилиш вазифаси топширилди.

Топшириқни бажариш жараёнида, ўқувчилар шахснинг шаклланишига таъсир этувчи омилларни таҳлил эта олишдилар, бироқ шахс ривожланишига доир концепцияларга аниқлик кирита олмадилар(чунки шахс ривожланишига доир концепциялар ҳақида билимлари етарли эмас). Ана шундан сўнг ўқитувчи доскага бир нечта концепцияларни ёзди ва ўкувчиларга улар ҳақида ўз фикрларини билдиришни сўради. Ўқувчилар прагматизм, бихевиоризм каби концепцияларга уларнинг номланишидан келиб чиқиб таъриф беришди. Ўқитувчи уларнинг фикрларини эшитиб бўлгач, ҳар бир концепциянинг моҳиятини очиб берувчи биттадан мисол келтирди ва ўқувчлилардан улар қайси концепция моҳиятини акс эттиришини сўради. Ана шу тарзда ўқувчилар шахс ривожланишига доир концепциялар ҳақидаги маълумотни етарли даражада ўзлаштириш ва машғулотдан қониқиш ҳиссига эга бўлишди. 


«Ягона педагогик жараён» мавзусига доир «Таълим ва тарбия жараёнининг моҳияти» муаммосини муҳокама этишда ўқувчиларга ривожланиш ва тарбия жараёнларининг ўзаро муносабатини турлича тушунтирадиган хилма-хил педагогик назарияларга тавсиф бериш таклиф этилди. Қоидага мувофиқ, ким учундир мустақил инсон тимсоли маъқул, унга социумда таниш бўлган педагогик маданиятнинг таркибий қисми сифатида тарбияда авторитар ёндашувга афзал деб қаралади. Буни эса қуйидагича тушунтиришди: уларга мулоқотнинг бундай шакли мақул эмас, бироқ уларнинг фикрича, тарбия жараёнини ташкил этишга бошқа ёндашувлар самарасиз бўлиши мумкин.

Ўқитувчи «Дарс мактабда таълимни ташкил этишнинг асосий шакли» мавзусига тегишли дарс арафасида бир соатлик дарснинг технологик картасини тузишни топширди. Ўқитувчи олдиндан ишлаб чиқилган технологик карта дарсни самарали оширишга ёрдам беришини изоҳлаб, уй вазифасининг амалий аҳамиятини кўрсатди. 

Эртаси куни дарс суҳбат билан бошланди. Ўқувчилар турли мавзуларга доир тузган технологик карталарини мисол қилиб келтиришди, бироқ «кутиладиган натижа»ни тўғри қўя олмаганликлари маълум бўлади.  Муаммоли вазият ҳамда амалий аҳамиятга (ўқувчилар учун) эга бўлган муаммони ҳал қилиш йўлини топиш эҳтиёжи туғилди. Ўқитувчи бу ҳақда аввал ўқувчиларнинг ўзларидан фикр билдиришларини сўради: Нега ўқувчилар дарс технологик харитасининг «кутиладиган натижалар» қисмини қўя олишмади? Бу ҳолатда бирор дидактик хатолик мавжудми?

Ўқувчиларнинг баъзилари улар бу мавзу билан тўлиқ танишмасларидан туриб, уларга уй вазифаси қилиб берилганлиги учун шундай бўлди, деб изоҳласа, баъзилари мақсадни тўғри қўя олишмагани билан изоҳлашди. Яна бир гуруҳ ўқувчилар эса, ўқитувчининг ўзи машғулотни тўғри лойиҳаламаганлиги, «кутиладиган натижаларни» тўғри аниқлай олмаганлигини таъкидлашди. Ўқитувчининг эътиборини учинчи жавобга мансуб ўқувчиларнинг фикрлари тортди. Чунки у айнан вазифани бераётган вақтда ўқувчиларда келгуси машғулотда дарснинг «кутиладиган натижалари»га асосланиб, дарснинг мақсад ва вазифаларини белгиланишини ўргатишни мақсад қилиб қўйган эди.  

«Таълим методлари» мавзусини ўтишдан олдин ўқитувчи ўқувчилар билан дарс вақтида ўқувчиларга қуйидаги топшириқ билан мурожаат қилди: ўқитувчи куни узайтирилган гуруҳда ўқувчиларда хатосиз ёзиш кўникмасини ҳосил қилмоқчи эди. Ўқитувчи қай тарзда ўқувчиларни хатосиз ёзишга ўргатиши мумкин?

Ўқувчилар турлича жавоблар беришди: кимдир луғат билан ишлашга ўргатиш орқали, кимдир эса сўзларни тўғри талаффуз этиш орқали, яна кимдир эса, доскага ёзидириш орқали амалга ошириш мумкинлигини айтиб ўтишди. Шундан сўнг ўқитувчи ўқувчиларга бошланғич синф ўқувчилари томонидан ёзилган матнни тарқатиб чиқди ва матнни текшириб, хатоларини аниқлашни сўради. Ўқувчилар матнни текшириб чиқишди ва хатоларни аниқлаганликларини, уларни бартараф этиш йўлларини ёзма баён этганликларини маълум қилишди. Шундан сўнг, ўқитувчи проектор орқали педагогика коллежи ўқувчиларига тарқатилган матн диктант тарзида туширилган дарс тасвири мавжуд лавҳани намойиш этди. Унда бошланғич синф ўқитувчисининг ўқувчилардан диктант олиш ҳолати тасвирланган эди. Ўқитувчи лавҳани тугатгач, ўқувчилардан ўқитувчининг диктант олиш жараёнига баҳо беришларини сўради. Ўқувчилар ўз фикрларини билдиришди: жуда секин айтди, жуда тез айтди, ўзи ҳам сўзларни тўғри талаффуз қилмади ва ҳоказо. Ўқувчилар ўқитувчининг диктант айтиши билан ўзларининг олдиларида турган ёзилган матнни солиштириб боришди. Ўқувчилар томонидан нега мазкур хатоларга йўл қўйилганлиги ҳақида ўз муносабатларини билдиришди. Мунозаралар тугагач, ўқитувчи ўкувчиларга ҳозирги машғулотда ўқитувчи қандай йўллар орқали улар билан биргаликда ишлаганлигини сўради. Ўқувчилар эса, қуйидагича жавоб беришди: оғзаки, амалий, мунозара, савол-жавоб, кўргазмали, намойишли ва ҳакозолар. Ўқитувчи уларнинг жавоблари асосида таълим методлари мавзусига яна-да, ойдинлик киритди. Бундай ҳамкорлик асосида ўқувчилар машғулотни онгли ва мустаҳкам ўзлаштириш имкониятига эга бўлишди.

Ўқитувчи «Таълим жараёни» мавзусини ўтаётганда, ўқувчиларга қуйидаги топшириқни берди: Аҳмад куни узайтирилган гуруҳда меҳнат машғулотида яхши иштирок этмайди. Ундан бу ҳақида сўралган-да, «меҳнат машғулотини ёқтирмайман. Чунки унда парашют ясаш ҳақида ҳеч нарса йўқ», деб жавоб берди. Келинг, сиз билан ҳам аввал анна шу парашют ясаш машғулотини амалга оширамиз. Ўқитувчи доскага парашют модели туширилган лавҳани намойиш этди. 

Қоғоздан парашют моделини ясаш дастлаб парашютни ясаш нимадан бошланиши кераклиги ҳақидаги саволни ўқувчиларга бериш орқали бошланиши лозим:


Ўқитувчи: биз нимадан бошлаймиз?


Анора:  гумбазини ясашдан.


Ўқитувчи: Биз ишни нимани қилишдан бошлаймиз?


Гулёра: Биз тўртта кичкина қоғозларни қирқиб олишимиз ва каттасига клейлашимиз керак.


Ўқитувчи: Буни нимадан бошлаш керак?


Шерзод: Қоғоз олиш ва кераксиз қисмларини кесиб ташлаш керак.


Севара: Квадрат ҳосил қилиш керак.


Ўқитувчи: Мана бу тўғри.


Ўқитувчи: Кейин биз нима қилишимиз керак бўлади?


Тамара: Учбурчакли квадрат ҳосил қилиш керак.


Ўқитувчи: Бу чизиқлар қандай аталади?


Анора: Диагоналлар.


Ўқитувчи: Диоганаллар қандай ҳосил қилинади?


Анора: Бурчакларни ҳосил қилиш керак.


Ўқитувчи: Қандай бурчакларни?


Анора: Қарама-қарши томонли.


Ўқитувчи: Яхши сўнг нима қиламиз?


Сарвара: Ипчага клейлаш учун учун биз қоғоздан кичкина квадратлар қирқиб олишимиз лозим.


Ўқитувчи: Строп(арқон)га диққат билан қаранг. Нимани кўряпсиз?


Зиёвуддин: Тўртала ҳам тенг.


Сарвара: Строп(арқон)нинг узунлиги гумбаззнинг бўйидан тўрт марта узун.


Ўқитувчи: Баракалла, Сарвара! Яхши эътибор қаратдинг. Дастлаб биз ипнинг узунлиги тахминан аниқлаймиз, сўнгра биз юкни ортганимизда тенглаштирамиз. Биз квадратларни строп(арқон) учун қандай қилиб, қайси томондан клейлаймиз?


Нигора: Ичидан……


Ирода: Парашют юқори қиррали бўлиши керак. Қоғозларни эса биз ташқаридан клейлаймиз.


Ўқитувчи: Строп(арқон)ни клейлаётганда яна нимани эсда сақлаш керак?


Ирода: Строп(арқон)лар клей ёрдамида қоғоз квадратлар билан ёпиштирилади.


Ўқитувчи: Улар қандай қилиб клейланади?


Камола: Тўрт бурчакда. Бурчаклар гумбаз билан мос келиши учун.


Ўқитувчи: бурчаклар гумбаз билан мос келиши учун арқонлар қайси томондан қўйилади?


Бобур: Ҳаммаси бир тарзда пастдан, қирра томондан.


Анора: Бурчакка, диоганаллар туташган жойга.


Ўқитувчи: Сўнгра нима қилинади?


Маҳмуда: Арқонларни пастга боғлаймиз ва юкни қўямиз.


Ўқитувчи: Бирданига юкни қўямизми?


Маҳмуда: Йўқ, клей қотиши учун бир оз кутиш керак бўлади.


Ўқитувчи вазифани тугатгач, ўқувчилардан ҳозирги вазиятдан келиб чиққан ҳолда, «таълим жараёни»га қандай бахо берган бўлардингиз? Ўқувчининг қизиқиши ва эҳтиёжларини ҳисобга олиш таълим жараёни учун характерлими? каби саволлар билан мурожаат этди ва машғулотни давом эттиришди.


Биз педагогик тажриба-синов ишлари давомида факультатив машғулотлар жараёнида маъруза-мунозара, семинар-иллюстация, семинар-рефлекция шакларидан ҳам самарали фойдаландик. 

   Семинар-иллюстрация. «Бадиий педагогика»нинг педагогик меросни ўрганишда тутган ўрни. (Амир Темур ҳақидаги бадиий асарларни ўрганиш мисолида)

Семинарни ўтказиш олдидан ўтказиладиган топшириқ: Амир Темур ҳақидаги бир нечта тарихий-бадиий адабиётлар билан танишиш.

Семинарнинг бошида бажариладиган топшириқ: ўқиб-ўрганилганлари асосида ўқиганлари ва ўз фикрларига таяниб, Амир Темур шахсида намоён бўлган сифатларни намойиш этиш.
 

Амир Темурнинг ахлоқий тамойиллари:

-  ахлоқий сифатлар асосида беғаразлик бўлиши лозим;

- диний ақидаларга сўзсиз риоя қилиш, одамларни ҳурмат қилиш, Аллоҳнинг иродасига буйсуниш;

- ҳар доим бева-бевочаралар фойдаси учун кўплаб хайр-эҳсонлар қилиш зарур, ҳар бир низони диққат билан ўрганиш ва имкони борича ижобий ҳал этиш керак;

- барча фаолиятни умум манфаати ва фойдасига йўналтириш. Бунда сабабсиз ҳеч кимни хафа қилмаслик, ким сендан ёрдам сўраб келса, керагича ёрдам кўрсата олиш.

- диний масалаларни кундалик, ҳаётий ва дунёвий ишлардан юқори қўйиш;

- адолатлиликни мустаҳкам тутмоқ;

- агар, ваъда қилинганини бажара олмасанг, ваъда бермаслик;

- сабабсиз ҳеч кимга ёмонлик қилмаслик;

- ўзини Аллоҳнинг хизматкори ва қули ҳисоблаш;

- бир хил, оддий ва аҳолининг юқори қатлами бўлишга интилиш;

- хеч қачон бировга ҳасад қилмаслик.

Шахс ва давлат арбоби тарзидаги Амир Темурнинг сифатлари:

- адолатлилик (куч – адолатда);

- инсоний ва ишчанлик сифатларига қараб одамларни баҳолаш;

- бошқа фикрлар билан ҳам ҳисоблашиш;

- давлат масалаларни кенгаш тузиб ҳал этиш;

- мавжуд тарихий шарт-шароит асосида воқеа ва ҳодисаларни баҳолаш;

- зиддиятларни тинч йўл билан ҳал этиш;

- ислом ғояларига амал қилиш;

- Қуръонни яхши билиш ва унга тез-тез мурожаат қилиш;

- муқаддас амалларни ҳурмат қилиш;

- маънавият ва маданиятнинг аҳамиятини тушуниш ва ҳар томонлама қўллаб-қувватлаш;

- қонунларга қаттиқ риоя қилиш.

Семинар-рефлексия (суҳбат-муҳокама).

Шахсдаги бундай сифатларга менинг муносабатим.

Номи санаб ўтилган сифатлардан мен ўзимда қайсиларини эгаллаганман?

Мен қандай сифатни ўзимда тарбиялаган бўлардим?

«Интеллектуаллар кечаси» семинари талабаларнинг адабий-бадиий асарлардаги матнлар билан ишлаши асосида ўтказилиши билан фарқланади. Семинарга икки ҳафта тайёргарлик кўрилди ва икки хил вариантда ўтказилди – дастлабки топшириқ: а) бир неча талабалар; б) талабалар гуруҳига берилди. Ҳар бир ўқувчи (ёки гуруҳ) Амир Темур ҳақидаги қуйидаги асарлардан бири билан танишиши зарур эди: Одил Ёқубовнинг «Улуғбек хазинаси»;  Б.А. Аҳмедовнинг «Амир Темур», Абдулла Ориповнинг «Соҳибқирон Амир Темур».

Семинар буйича сўзга чиқишда қуйидаги тамойилларга риоя қилинди:

1. Ўқиганларини баён этиш;

2. Шахсий фикрини айтиб бериш.

3. Эркин фикр алмашиш «Мен …………. бу ҳақида қандай ёздим?»

4. Барча айтилганларини умумлаштириш, кўриб ўтилган саволларни яхлит тизимга келтириш.


 «Музей педагогикаси» семинар-диалог. Семинар олдидан ўқувчилар(26 нафар)га қуйидагича топшириқ берилди: 2-3 кишидан бўлиниб, бирор музейга ташриф буюриш ва улар тарихи ва экспозиция мазмунининг тарбиявий аҳамияти ҳақида қисқача тушунтиришли аннотация тузиш.


Семинар жараёнида ҳар бир гуруҳ қисқача ахборот беришди ва қуйидаги топшириқларни бажаришди: 1) ўз таассуротларини баён этиш; 2) ҳаммасидан кўпроқ нима маъқул бўлганлигини билдириш; 3) янги нимани ўзлаштиришганлигини айтиш; 4) нима маъқул келмаганлиги(музейнинг жиҳозланиши, мазмуни, музей ходимларининг одоби, унинг таркибий қисмларининг замонавийлик билан алоқадорлиги бўйича)ни изоҳлаш.


Бутун гуруҳлар учун якуний топшириқ сифатида олинган маълумотлар асосида музейларнинг тарбиявий аҳамияти моделини яратиш топшириғи берилди: музейларнинг йўналганлиги, тарбия соҳаларии билан алоқадорлиги, ўлка тарихи ва маданияти билан боғлиқлиги ва бошқалар баҳоланди.


Умуман олганда, таълим жараёнига бундай ёндашув педагогик фанларни ўқитиш жараёнида ҳамкорлик педагогикаси имкониятларидан кенг фойдаланиш мумкинлиги ҳақидаги фаразларимизга мос келади.   

II БОБ. ПЕДАГОГИК ФАНЛАРНИ ЎҚИТИШДА ТАЪЛИМНИНГ ФАНГА ЙЎНАЛТИРИЛГАН ТЕХНОЛОГИЯЛАРИДАН ФОЙДАЛАНИШ
Таълимнинг фанга йўналтирилган технологиялардан фойдаланиш технологик ҳужжатлар асосида амалга оширилади, бу ҳужжатларнинг асосий таркибий қисми эса технологик хариталар ҳисобланади. 

Педагогик технология доирасида таълимнинг фанга йўналтирилган технологияларидан фойдаланиш учун педагогик-технологик хариталар ишлаб чиқилади. Унинг асосида ўқитиш жараёнини бир неча марта ташкил этиш мумкин, яъни қайта такрорланадиган ўқитиш циклини рўёбга чиқариш мумкин. Педагогик технологик хариталар, педагогик технологияни кўп нусхада кўпайтиришга ва ўқув юртининг қаерда жойлашганлигидан қатъий назар кўзланган ўқитиш натижаларига эришишга имконият яратади. Педагогик технологик хариталарнинг шакли ва мазмуни – жадвалда келтирилган.

Педагогик технологик харита ҳар бир мавзу модул учун алоҳида тузилади. Уларнинг мажмуаси педагог технологик хариталар альбомини ташкил этади.

Педагогик фанларни ўқитишда таълимнинг фанга йўналтирилган технологияларидан фойдаланиш учун қайта такрорланадиган ўқитиш циклидан фойдаланиш мумкин. 

Қайта такрорланадиган ўқитиш цикли қуйидаги босқичларни ўз ичига олади (5-расм):

1. Ўқув фанининг умумий мақсадини ўрнатиш. Ўқув режадаги ҳар бир фан мутахассиснинг шаклланиши учун маълум бир мақсадга эга. Бу мақсад аниқ ифодаланиши ва фанни ўрганишдан олдин ҳар бир талабага етказилган бўлиши керак.

2. Ҳар бир мавзуни ўзлаштириши унинг ўрганишдаги ўқув мақсадини тўғри қўйилишига боғлиқ. Ўқув фанини тўла ўрганишдаги мавзунинг аҳамияти ўқув мақсади тоифасини белгилайди.

Дарс бошланишида ўқув мақсади, унинг бошқа мавзулар билан, мутахассиснинг келажакдаги амалий фаолияти билан боғлиқлиги талабаларга етказиладиган бўлиши керак.

3. Ҳар бир мавзу (бўлим ва модул) бўйича таянч ибораларни аниқлаш (1- жадвал). Педагогик технологияда ўқитишнинг модули тизимини қўллаш самаралидир, у фаннинг бир ёки бир неча фундаментал таянч ибораларини қамраб олган ахборотнинг тугалланган блокларига таянади.

1- жадвал
Б.Блум таксономияси асосида «Педагогика » фани бўйича ўқув мақсадларнинг тоифасини белгилаш.

	№
	Мавзулар номи (бўлим ва модуллар)
	Таянч иборалар
	Ўқув мақсадининг тоифалари

	
	
	
	Билиш 
	Тушуниш
	Қўллаш
	Анализ
	синтез
	Баҳолаш

	1
	2
	3
	4
	5
	6
	7
	8
	9

	1. 
	Педагогиканинг умумий асослари
	1.1 Кадрлар тайёрлаш миллий модели
	*
	*
	
	
	
	

	2. 
	
	1.2 Педагогик фаолият
	*
	*
	
	
	
	

	3. 
	
	1.3 Педагогик касбига қўйиладиган талаблар
	*
	*
	*


	*


	*


	*



	4. 
	
	1.4 Педагогика 
	*
	*
	
	
	
	

	5. 
	
	1.5 Педагогик фаолият
	*
	*
	
	
	
	

	6. 
	
	1.6 Таълим, тарбия, маълумот
	*
	*
	*
	*
	*
	

	7. 
	
	1.7 Илмий-тадқиқот методлари
	*
	*
	*
	*
	*
	*

	8. 
	
	1.8 Шахс
	*
	*
	
	
	
	

	9. 
	
	1.9 Шахснинг ўсиши ва ривож-ланиши
	*
	*
	
	
	
	

	10. 
	
	1.10 Шахс шаклланишига таъсир этувчи омиллар
	*
	*
	*


	*


	*


	*



	11. 
	Таълим назарияси
	2.1 Дидактика
	*
	*
	
	
	
	

	12. 
	
	2.2 Таълим жараёни
	*
	*
	*
	
	
	

	13. 
	
	2.3. Таълим қонуниятлари
	*
	*
	*
	*
	*
	

	14. 
	
	2.4. Таълим тамойиллари
	*
	*
	*
	*
	*
	

	15. 
	
	2.5 Билим, кўникма ва малака
	*
	*
	*
	*
	*
	*

	16. 
	
	2.6 Таълим мазмуни
	*
	*
	*
	
	
	

	17. 
	
	2.7 ДТС
	*
	*
	*
	*
	*
	

	18. 
	
	2.8 Ўқув режаси
	*
	*
	*
	*
	*
	*

	
	
	2.9 Ўқув дастури
	*
	*
	*
	*
	*
	*

	19. 
	
	2.10 Таълим методлари
	*
	*
	*
	*
	*
	*

	20. 
	
	2.11 Оғзаки методлар
	*
	*
	*
	*
	*
	*

	21. 
	
	2.12 Кўргазмали методлар
	*
	*
	*
	*
	*
	*

	22. 
	
	2.13 Амалий методлар
	*
	*
	*
	*
	*
	*

	23. 
	
	2.14 Таълим шакллари
	*
	*
	*
	*
	*
	*

	24. 
	
	2.15 Индивидуал
	*
	*
	*
	*
	*
	*

	25. 
	
	2.16 Синф-дарс
	*
	*
	*
	*
	*
	*

	26. 
	
	2.17 Маъруза-семинар
	*
	*
	*
	*
	*
	*

	27. 
	
	2.18 Ташхис
	*
	*
	
	
	
	

	28. 
	
	2.19 Назорат
	*
	*
	*
	
	
	

	29. 
	
	2.20 Текшириш
	*
	*
	*
	
	
	

	30. 
	
	2.21 Баҳолаш
	*
	*
	*
	*
	*
	*

	31. 
	
	2.22 Назорат турлари
	*
	*
	*
	*
	*
	*

	32. 
	
	2.23 Назорат шакллари
	*
	*
	*
	*
	*
	*

	33. 
	
	2.24 Назорат методлари
	*
	*
	*
	*
	*
	*

	34. 
	Тарбия назарияси 
	3.1 Тарбия
	*
	*
	*
	
	
	

	35. 
	
	3.2 Тарбия мақсади
	*
	*
	*
	
	
	

	36. 
	
	3.3 Тарбия жараёни
	*
	*
	*
	*
	*
	*

	37. 
	
	3.4 Тарбия мазмуни
	*
	*
	*
	*
	*
	*

	38. 
	
	3.5 Тарбия моҳияти
	*
	*
	*
	*
	*
	*

	39. 
	
	3.6 Тарбия қонуниятлари
	*
	*
	*
	*
	*
	*

	40. 
	
	3.7 Тарбия тамойиллари
	*
	*
	*
	*
	*
	*

	41. 
	
	3.8 Тарбия методлари
	*
	*
	*
	*
	*
	*

	42. 
	
	3.9 Тарбия турлари
	*
	*
	*
	*
	*
	*

	43. 4.5
	Ўзбекистон Республиками халқ таълими ва таълим тизимини бошқариш
	4.1 Таълим тизими
	*
	*
	
	
	
	

	44. 
	
	4.2. Таълим турлари
	*
	*
	
	
	
	

	45. 
	
	4.3. Халқ таълими
	*
	*
	
	*
	*
	

	46. 
	
	4.4 Мактабгача таълим
	*
	*
	
	*
	*
	

	47. 
	
	4.5 Умумия ўрта таълим
	*
	*
	
	*
	*
	

	48. 
	
	4.6 Таълим тизимини бошқариш
	*
	*
	*
	
	
	

	49. 
	
	4.7 Бошқариш тамойиллари
	*
	*
	*
	*
	*
	*

	50. 
	
	4.8 Бошқариш методлари
	*
	*
	*
	*
	*
	*


4. Ҳар бир таянч иборанинг ўқув мақсадини Б.Блум педагогик таксономияси (2-жадвал) асосида белгилаш. Бу босқич, педагогик технологияда қайта такрорланадиган ўқитиш цикли учун энг муҳим босқичлардан бири ҳисобланади.

Фаннинг у ёки бу тушунчасини ўрганиш даражаси, у фанни таълимнинг мазкур йўналиши учун аҳамияти орқали аниқланади. Таълим йўналишига кўра, бир тушунчанинг ўзи турли ўқув тоифаларига кириши мумкин. Таълимнинг бир йўналиши учун бу масалан – билиш бўлса, иккинчи йўналиш учун қўллаш бўлиши мумкин ва ҳ.к.

Барча таянч иборалар ўқув мақсадларининг йиғиндиси, шу фанниг ўқув мақсадлари каталогини ташкил этади.

2-жадвал
Таянч ибораларнинг ўқув мақсадларини, Б.Блум педагогик таксономияси бўйича белгилаш 
(«Педагогика» фани мисолида)

	т/с п
	Таянч иборалар
	Ўқув мақсадлари тоифаси
	Ўқув мақсадлари

	1. 
	Кадрлар тайёрлаш модели
	Билиш
	Кадрлар тайёрлаш миллий моделининг таркибий қисмларини билиш

	2. 
	Педагогика
	Тушуниш 
	«Педагогика» ибораси моҳиятини тушунтириш

	3. 
	Педагогиканинг асосий категориялари
	Билиш
	Педагогиканинг асосий категория-ларини билиш

	4. 
	Шахс
	Тушунтириш
	Шахс тушунчасининг моҳиятини тушунтириш

	5. 
	Таълим жараёни
	Билиш
	Таълим жараёни тузилишини билиш

	6. 
	Таълим қонуниятлари
	Таҳлил
	Таълим қонуниятларини таҳлил этиш

	7. 
	Таълим тамойиллари
	Таҳлил
	Таълим тамойилларини таҳлил этиш

	8. 
	Таълим мазумуни
	Таҳлил
	ДТС, ўқув режа, ўкув дастурларини таҳлил этиш

	9. 
	Таълим методлари
	Қўллаш
	Таълим методларидан фойдаланиш

	10. 
	Таълимни ташкил этиш шакллари
	Қўллаш
	Дарс ишланмасини тузиш

	11. 
	Таълим олганликни ташҳис этиш
	Баҳолаш
	Назорат методларининг самарадорлигини баҳолаш


5. Ҳар қайси таянч ибора, модуллар учун диагностик тестлар ишлаб чиқиш. Бу тестлар талабаларнинг билим олишини ташхислаш мақса​дида, жорий назорат учун ишлатилади. Билимларнинг ўзлаштири​лиш даражасига кўра, ҳар бир таянч ибора учун тестлар тузилади.

6. Ўқитиш. Янги ўқув материалини баён этиш ва уни ишлаб чиқиш, шахсга йўналтирилган ўқитиш технологиялари асосида амалга ошириш тавсия этилади. Бутун ўқув фаолияти, аниқ ва равшан ифода қилинган ўқув мақсадлари асосида қурилади.

Ўқув мақсади тоифасига кўра, ўқув материалининг бирлиги, таркиби, турли хил бўлиши мумкин. 

7. Тест ўтказиш. Жорий тест диагностик характерга эга бўлиб тескари алоқа вазифасини ўтайди, Уни ўтказишдан асосий мақсад тузатишлар ва қўшимча ўқув тадбирлар заруриятини аниқлашдан иборатдир.

8. Ўқув мақсадларига эришилганлигини баҳолаш. У жорий тест синовлари асосида амалга оширилади. Тест синовлари натижасига кўра талабалар гуруҳи иккига бўлинади:

· Билим ва кўникмаларни тўла ўзлаштиришга эришганлар.

· Билим ва кўникмаларни тўла ўзлаштиришга эришмаганлар.

Ўқув материалини тўла ўзлаштирмаган ўқувчилар, ўқитувчи раҳбарлигида шу материални ўрганишни давом этадилар. Улар билан қўшимча (тузатиш) ўқув ишлари ташкил этилади. Тестлар натижалари асосида, йўл қўйилган камчиликлар аниқланади. Камчиликларни тузатиш учун ўқув материалини ўзлаштирмаган талабаларнинг гуруҳи билан машғулотлар олиб борилади. Материални такрорий баён қилишда бошқа янги усуллардан фойдаланиш лозим: биринчи марта ишлатилмаган кўргазма қуроллар ва ўқитишнинг техник воситаларини ишлатиш, индивидуал ишлардан фойдаланиш зарур. Шу йўллар билан ўқув материалининг тўла ўзлаштирилишига эришиш лозим. 

Билимларни тўла ўзлаштирилишини таъминлаш муаммосида алоҳида масала бўлиб, ўқитиш суръатлари туради. Айнан шу билан ўқувчининг қобилияти аниқланади. Иқтидорли ўкувчилар учун (улар тахминан 5 % ни ташкил этади) ўқув материалини ўзлаштириш учун энг кам вақт, «ўртача» ўкувчилар учун улардан кўра кўпроқ вақт, «бўш» ўкувчилар учун энг кўп вақт зарур бўлади. Табақалаштирилган ўқитиш технологияларига ўтиш долзарблиги шу билан асосланади. Бунда ҳар бир ўкувчи ўқув материалини давлат таълим стандартлари талаблари даражасида, ўзининг табиий қобилиятлари даражасида ўзлаштириш имкониятига эга бўлади. Иқтидорли ўқувчиларда чуқурлаштирилган билим ва кўникмаларни эгаллашга имконият пайдо бўлади. 

Мавзу (модул) бўйича ўқув материали гуруҳнинг барча ўкувчилари томонидан ўзлаштирилганидан сўнг, кейинги мавзу (модул)га ўтилади, яъни ўқув жараёни ўргатувчи цикл шаклига эга бўлади. Ўқитишнинг модул тизимида, ўргатувчи цикллар сони, ўқув фанининг модуллари сонига тенг бўлади.

Педагогика фанини ўқитиш жараёнида муаммоли ўкитиш технологияларидан фойдаланиш йўллари
Муаммоли ўқитиш, ижодий жараёндан ностандарт илмий-ўқув масалаларни ностандарт усуллар билан ечишни тақозо этади. Ўқувчиларга машқ учун бериладиган масалалар, олинган билимларни мустаҳкамлаш ва малакалар ҳосил қилиш учун хизмат қилса, муаммоли масалалар эса фақат янги ечимлар излашга қаратилади.

Ўқув материалини муаммоли тақдим этилишининг моҳияти шундаки, унда ўқитувчи билимларни тайёр ҳолда тақдим этмасдан, ўқувчилар олдига муаммоли масалалар қўяди, уларни ечимининг йўллари ва воситаларини излашга ундайди. Муаммо, янги билимлар ва ҳаракат усуллар сари, ўзи йўлга бошлайди. 

Шуни қатъиятлик билан таъкидлаш лозимки, бу ерда янги билимлар маълумот учун эмас, балки муаммо ёки муаммоларни ечими учун берилади. Анъанавий педагогик усулдаги – билимлардан муаммога қараб – ўқувчилар мустақил илмий изланиш кўникма ва малакаларини ҳосил қила олмайди, чунки уларга ўзлаштириш учун тайёр натижалар тақдим этилади. Муаммонинг ечими ижодий фикрлашни тақозо этади. Ўзлаштирилган билимлар шаблонларини такрорлаш билан боғлиқ бўлган репродуктив психик жараёнлар, муаммоли вазиятларда ҳеч қандай самара бермайди. 


Муаммоли таълимнинг асосини муаммоли савол, топшириқ, муаммоли вазият ташкил этади. М.И.Махмутовнинг фикрича, ўкитувчиларда интеллектуал қийинчиликлар туғдирадиган саволларгина муаммоли саналади, чунки уларнинг жавоби ўқувчиларнинг илгариги билимларида ҳам, ўқитувчи томонидан берилган ахборотда ҳам бўлмайди
. 


Қандай шароитларда саволлар муаммоли бўлиб ҳисобланади? Бу таълим жараёнини ташкил қилишдаги энг мураккаб жиҳатлардан биридир. Ахир ҳар қандай савол ва ҳар қандай ифода ҳам муаммоли бўлавермайди-ку. Буларнинг барчаси ўқитувчининг маҳоратига боғлиқ.

Ўқитувчи мазкур гуруҳ ўқувчиларига ҳеч қачон жавоб бера олмайдиган саволни бериши ҳам мумкин. Масалан, педагогика коллежларининг 1-курс ўқувчиларига «Таълим муассасаси менежментининг моҳияти нимада?» - деган савол берилади. Бунга ўкувчининг жавоб бериши у ёқда турсин, менежментнинг ўзи нима эканлигини билишга кучи етмайди. Коллежни битирувчи ўқувчи эса ҳар икала тушунчанинг моҳиятини ҳеч қандай қийинчиликсиз тушунтириб беради.


Биринчи ҳолда ҳам, иккинчи ҳолда ҳам савол муаммоли эмас, биринчи ҳолда муаммоли эмаслигининг сабаби, унда ўкувчиларни муаммога олиб борувчи саволда сўралаётганига таянч таълим йўқ. Иккинчи ҳолда шунинг учун ҳам муаммоли эмаски, унда ўқувчилар бу маммони аллақачон ҳал қилганлар, яъни улар бунинг ҳал қилиш йўлини биладилар.


Шундай қилиб, савол қуйидаги ҳолатларда муаммоли бўлади: у илгари ўзлаштирилган тушунча ва тасаввурлар билан, маълум ўқув вазиятида ўзлаштириш зарур бўлган тушунча ва тасаввурлар билан мантиқий боғланган бўлиши;


ўзида билиш қийинчилиги ҳамда маълум ва номаълумнинг аниқ чегараси мавжуд бўлиши;


янгини илгари маълум бўлган билимлар билан таққослаганда мавжуд заҳира билим, кўникма ва малакага қаноатланмаслик ҳиссини уйғотиш. Масаланинг айниқса бу томони жуда муҳим, чунки у билиш қийинчи-ликларини қизиқувчанлик ва эмоционал идрок билан боғлайди.   


Билишга оид масалаларда ҳам худди шундай ёндашув мавжуд, яъни ҳар қандай масала ҳам муаммоли ҳисобланмайди. Агар билишга оид масалалар ўкувчилар учун янги тушунчаларни, фактларни, ҳаракат усулларини ўз ичига олса, бу масала мазмунан муаммолидир.

Масалан, Сергели туманида 268-мактабнинг биология фани ўқитувчиси “Маънавият ва маърифат ишлари бўйича директор ўринбосари” бўлганлиги учун дарсларни ҳам вақтида ўта олмас эди. Дарсларни ўтган вақтида ҳам ўқувчиларнинг билим, кўникма, малакаларини назорат қилиб бормасди. Ўқув йилнинг биринчи чораги тугаб, ўқувчилар таътилга чиқишганида ўқитувчи уларнинг чораклик баҳолрини қўйиб қўйганди. II чорак бошлангач ўқувчилар синф раҳбарларидан биология фанидан қўйилган баҳоларни эшитиб ҳайратланиб қолишди. Чунки баҳолар ўқувчилар томонидан олинмаган эди.

1. Ўқитувчи тўғри иш қилган деб ўйлайсизми?

2. Ўқитувчи таълим олганликни ташхислашнинг қайси тамойил-ларини бузган?

3. Ўқитувчининг ўқувчиларнинг ўқув фаолиятини бундай назорат қилиши уларнинг билим олишларига салбий таъсир кўрсатадими?

Педагогика фанини ўқитишда муаммоли ўқув топшириқларидан фойдаланиш ҳам таълим самарадорлигини оширади. Муаммоли ўкув топшириғи – бу мазмунан ўқув муаммосига оид бўлган ва янги материални мустақил фаолият йўли билан ўкувчилар томонидан ўзлаштирилишига мўлжаллангандир. Педагогика фанини ўқитишда ҳам бундай муаммоли ўқув топшириқларидан Амалий машғулотлар жараёнида фойдаланиш мақсадга мувофиқдир. Масалан, ўқитувчи «Таълимни ташкил этиш шакллари ва турлари» мавзуси бўйича амалий машғулотни амалга ошираётган вақтда қуйидагича ўқув топшириғини беради:

Қуйидаги фикрларни тегишлилигига қараб таълим турлари (намо-йишли-тушунтириш, муаммоли, дастурлашган)га ажратиб ёзинг.  

  
1) асосий методлари: тушуниш ва эслаб қолиш; 


2) билимларни мустакил эгаллаш, ўқувчиларнинг ижодий фикр-лашлари ва идрок этиш фаолиятларини ривожлантириш йўли билан таълим ташкил этилади; 


3) ўқишга қизиқишни уйғотиш, маҳсулдор фикрлашини ривожлантириш; 


4) ўқув материалининг алохида қисмларга ажратилиши; 


5) дарснинг хар бир босқичини назорат билан якунланиши; 


6) индивидуал ёндашувнинг амалга оширилиши; 


7) вақтни тежаш, ўқитувчи ва ўқувчиларнинг кучларини асраш; 


8) ўқувчилар идрок этиш фаолиятининг қийинлиги; 


9) таълим жараёнини самарали бошқаришни таъминлайди; 


10) «тайёр» билимларни беради;

  11) ўқув жараёнини индивидуаллаштириш, табақалаштириш имко-ниятининг камлиги;  


12) турли вазиятни яратиш ва мустақил ечиш имкониятининг қийинлиги;  


13) ўқитиш алгоритмларини ажратишга асосланиши; 


14) унинг технологияси турли-туманлиги билан ажралиб турмайди; 


15) бундай ўқитиш асосини кибернетик ёндашиш ташкил этади. 

Бундан ташқари педагогика фанини ўқитишда муаммоли таълим методларидан фойдаланиш мумкин: ўқув материалини муаммоли баён этиш, қисман изланиш фаолияти, тадқиқот методи.

ўқув материалини муаммоли баён этиш – маъруза машғулотларида монолог тарзда, семинар машғулотларида эса диалог тарзда олиб борилади. Ўқитувчи маъруза пайтида ўқув материалини баён этаётганида муаммоли масалалар тузади ва уларни ўзи ечади, ўқувчилар эса ечимларни излаш жараёнига фақат хаёлан қўшиладилар. Масалан, «Таълим жараёни» мавзусидаги маърузанинг бошида «Ҳеч ўйлаб кўрганмисиз, нега қарға 200-300 йил яшайди, бироқ унинг болалиги уч-тўрт ой давом этади? Инсон ўртача 60 йил умр кўради. Лекин унинг болалиги 20-25 ёшгача давом этади?» деган муаммо қўйилади, аммо маърузачи тайёр жавобни бермайди, у фаннинг бу ҳақиқатга қандай етиб келгани, бу ҳодиса сабаблари ҳақидаги фаразларни текшириш бўйича ўтказилган тажрибалар ҳақида ҳикоя қилади. 

Қисман изланиш фаолияти тажрибалар лаборатория ишларини бажаришда муаммоли семинарлар, эвристик суҳбатлар давомида намоён бўлади. Ўқитувчи муаммоли саволлар тизимини тузади, бу саволларга жавоблар олинган билимлар базасига таянади, аммо улар олдинги билимларда мавжуд эмас, яъни саволлар талабаларга интеллектуал қийинчиликлар туғдиради ва мақсадга йўналтирилган ижодий изланишга ундайди. Ўқитувчи имкони борича «бошқача жавоблар» йўналтирувчи саволларни тайёрлаб қўйиши лозим, у ўқувчилар жавоблариги таяниб, якуний хулоса қилади. Қисман изланиш усули 3 ва 4-даражали маҳсулдорлик фаолиятини (фойдаланиш, ижод) ва билимларни 3 ва 4-даражасини билим-кўникма, билим-трансформация(қайта шаклланиш)ни таъминлайди. Анъанавий тушунтириш ва репродуктив ўқитишга эса, билим-таниши ва билим-нусха шаклланади, холос. 

Ўрганишнинг тадқиқот методи муаммоли таълимнинг умумий методларидан бири сифатида ўқитувчи томонидан асосан ўкувчилар олдига юқори даражада муаммоли бўлган назарий ва амалий тадқиқот топшириқлари қўйиш йўли билан ташкил этилади.

Тадқиқот характеридаги топшириқларнинг изланишга доир топшириқлардан фарқи шундаки, биринчисида ўқувчилар йиғилгна фактлар (тажриба, кузатиш, китоб устида ишлаш) ва уларни назарий жиҳатдан таҳлил қилиш, тизимлаштириш ва умумлаштириш бўйича иш бажарадилар, кашфиёт ва ихтиролар ўқувчилар томонидан факт материаларини таҳлил қилиш ва умумлаштириш натижаси сифатида намоён бўлади. Тадқиқот методида ўқувчи мустақил равишда мантиқий операцияларни бажариб, янги тушунчалар ҳамда ҳаракатнинг янги усуллари моҳиятини очади. Ўқувчи мулоҳазаларининг бориши, хулосаларининг тўғри ёки нотўғрилиги ўқитувчи томонидан ўқувчи билан суҳбат қилиш жараёнида ёки унинг тадқиқот натижасини оғзаки ёки ёзма баён қилганда аниқланади.

Педагогика фанидан тадқиқот ишлари ташкил этиш шаклларига кўра хилма-хил бўлиши мумкин:

· ўқувчилар тажрибаси;

· илмий тажрибаларда иштирок этиш;

· экскурсия ва фактлар тўплаш;

· архивларни ўрганиш;

· аҳоли билан суҳбатлашиш;

· маърузалар тайёрлаш ва уни мактабларда ўқиш;

· қўшимча адабиётларни ўрганиш ва ҳоказо.

Демак, тадқиқот методи ўқувчилар мустақил равишда муаммони ифода этадилар ва уни ечадилар (курс ёки битирув ишларида, илмий тадқиқот ишларида) ҳамда ўқитувчи назорати билан якунланади, бу эса 4-даражали маҳсулдорлик фаолиятини (ижод) ва 4-даражали энг самарали, мустаҳкам билимни (билим-қайта шаклланиш) эгаллашни таъминлайди. 

Умуман олганда, муаммоли таълим педагог ва таълим олувчилар учун кенг имкониятлар беради. Билимларни шунчаки эмас, онгли ўзлаштириш, ўқувчиларнинг билишга қизиқиш, эҳтиёжларни шакллантиришда муаммоли таълимнинг турли жиҳатлари (муаммоли савол, топшириқ, вазиятларни ҳосил қилиш, муаммоли таълим методларидан фойдаланиш)ни қўллаш таълим самарадорлигини оширишга хизмат қилади.

Педагогик фанларни ўқитишда замонавий ахборот технологияларидан фойдаланиш
Режа:


1. Ахборот технологияларини таълим жараёнида қўллашнинг педагогик-психологик омиллари.


2. Педагогик фанларни ўқитиш жараёнида замонавий ахборот технологияларидан фойдаланиш йўллари.

Адабиётлар:

Ўзбекистон Республикаси Вазирлар Маҳкамасининг 2002 йил 6 июнда қабул қилган «Компьютерлаштиришни янада ривожлантириш ва ахборот коммуникация технологияларини жорий этиш чора-тадбирлари тўғрисида»ги Қарори ахборотлаштиришнинг миллий тизимини шакллантириш, барча соҳаларда замонавий ахборот технологияларини жорий этиш ва ундан фойдаланиш, жаҳон ахборот ресурсларидан баҳраманд бўлишни кенгайтиришга замин яратади. Фан ва техниканинг жадал ривожланиши жамият ҳаётининг барча соҳаларини ахборотлаштиришга асос яратди. Мамлакатнинг иқтисодиётдаги, инсонлар ҳаёти ва жаҳон ҳамжамиятидаги ўрни ахборот-технологик ривожланишнинг ҳолатига боғлиқ бўлиб қолмоқда. 

Замонавий технологияларнинг ривожланиш ҳолати биринчи навбатда жамиятнинг интеллектуал салоҳиятига, жумладан, таълим соҳасининг ривожланишига боғлиқ. Таълим мазмуни ва сифати масалалари жамиятда устувор йўналиш сифатида қаралмоқда. Дунёнинг ривожланган ва ривожланаётган мамлакатларида таълимни ахборотлаштиришга алоҳида эътибор қаратилмоқда. Таълимни ривожлантириш, унинг самарадорлигини ошириш йўллари изланмоқда, таълимда янги ахборот технологияларини жорий этиш таълим соҳасидаги ислоҳотларнинг диққат марказидан ўрин олган. Жаҳонда масофавий ўқитиш очиқ таълим тизимининг муҳим бўғини сифатида кенг қулоч ёймоқда. 

Планетамиз цивилизациясининг ахборот майдонида, жамиятнинг ҳар бир аъзоси, ўзининг кундалик фаолиятида, узлуксиз равишда ахборотлардан фойдаланади. Доимий равишда ортиб бораётган ахборотлар ҳажми жамиятдаги интеллектуал салоҳиятнинг ошишига хизмат қилади. Жамиятнинг ҳар бир аъзоси ҳаётий фаолиятининг барча соҳаларида ахборотлардан фойдаланиш ахборот муҳитининг шаклланишига асос бўлади. Замонавий ахборот технологиялари муҳити, ўзида ахборот объектларини, уларнинг ўзаро алоқасини, ахборотларни яратиш, тарқатиш, қайта ишлаш, тўплаш технологиялари ва воситаларини, шунингдек ахборот жараёнларининг ташкилий ва ҳуқуқий таркибини мужассамлаштирган бўлади.

ХХИ аср ахборотлаштириш асрида таълим соҳасини ахборотлаштириш, ҳар бир таълим муассасасида:

             - ўқитиш ва ўқиш жараёнининг; 

             - таълим муассасаси бошқарилишининг; 

             - таълим муассасаси бўлинмаларининг;

             - таълим муассасаси фаолияти муҳитининг ахборотлаштирилишини  талаб қилади.

Таълим тизимида ахборот технологияларининг жадал суръатлар билан жорий этилиши  замонавий технологияларнинг қўлланиш соҳаларини кенгайтиради. Айни пайтда  таълимда замонавий ахборот технологияларини ривожланаётган йўналишларини алоҳида таъкидлаш мумкин. Улар:

1. Ўқув мақсадларидаги  дастурий воситаларнинг имкониятларини  ўқитиш воситаси, ўрганиш объекти ва ахборотларни қайта ишлаш воситаси сифатида жорий этиш.

2. Ўқув-методик мажмуалар яратишда, ўқув-намойиш асбоблари ва компьютер воситалари имкониятларининг интеграцияси. 

Бундай мажмуалардан фойдаланиш ўқувчига ўрганилаётган жараён хақидаги ахборотларни жамлаш, сақлаш, жараёнларнинг қонуниятларини моҳиятларини очиб беришга ёрдам беради. Замонавий технологиялар негизидаги ўқув-намойиш мажмуаларининг қўлланилиши индивидиуал ва жамоавий эксперимент фаолиятни ташкил этишга замин яратади. Бу эса, ўқувчида интеллектуал ва ижодий салоҳиятини ривожлантириш ва мустақил билим олиш имкониятини яратади.

3. Мультимедиа тизимларини яратишда, компьютерлар ва аудио-видео ахборотларни узатиш воситалари имкониятларининг интеграциясига эришиш.

Бундай тизимлар ўзида дастурий-аппарат воситалар ва асбоблар мажмуасини мужассамлаштириб, ахборотнинг турли (матн, графика, овоз, тасвир) кўринишларини бирлаштиради ва фойдаланувчи билан интерфаол мулоқотни ташкил этади. Мультимедиа тизимларидан фойдаланиш, фаол ўқитиш методлари ва шаклларини жорий этишни таъминлайди, ахборотларнинг қабул қилиниш даражасини оширади.

4. Сунъий интеллект тизими имкониятларидан интеллектуал ўқитиш тизимларини яратишда фойдаланиш. Бундай ўқитиш тизимлари мустақил билим олиш жараёнини ташкил этиш, мустақил равишда билимларни ўзлаштириш, ўқув фаолиятини интеллектуаллаштиришни ривожлантиришга замин яратади. Булар барчаси ўқувчи шахсини ривожлантириш жараёнини жадаллаштиради.

5. Глобал ва локал компьютер тармоқлари орқали ахборот алмашинувини таъминловчи телекоммуникация воситаларидан фойдаланиш. 

Телекоммуникация алоқаси (синхрон, асинхрон) қисқа вақтда илғор педагогик технологияларнинг тарқалишига, ўқувчининг умумий ривожланишига ёрдам беради.

6. Ахборот алмашувининг янги технологияси – бу реал вақт режимида стереоскопик тасаввур тизими, яъни «Виртуал ҳақиқийлик» ҳисобланади. 

Бундай тизимдан стереометрия, чизмачилик, муҳандислик графикаси каби фанларни ўқитишда фойдаланиш мутахассисларнинг касбий тайёргарлик савиясини янада оширади.

Замонавий ахборот технологияларининг таълим тизимида жорий этилиш таҳлили уларнинг:

·  ўқувчига дунёвий билимларни эгаллашига;

·  ўрганилаётган ҳодиса ва жараёнларни моделлаштириш орқали фан соҳасини чуқур ўзлаштирилишига;

·  ўқув фаолиятини ташкил этишнинг хилма-хиллиги ҳисобига ўқувчининг мустақил фаолияти соҳасининг кенгайишига;

·  интерфаол мулоқот имкониятларининг жорий этилиши асосида ўқиш жараёнини индивидуаллаштириш ва дифференциялаштиришга;

·  сунъий интеллект тизими имкониятларидан фойдаланиш орқали ўқувчида ўқув материалларини ўзлаштириш стратегиясини эгаллашига;

·   Жамиятнинг ҳар бир аъзосида ахборот маданиятини шаклланишига;

·  ўрганилаётган жараён ва ҳодисаларни компьютер технологиялари воситасида тақдим этиш, ўқувчиларда қизиқишни ва фаолликни ошириш воситаси сифатида муҳим аҳамият касб этишини кўрсатди.
Янги педагогик ва ахборот технологияларини бир-биридан ажратиш мумкин эмас, чунки янги педагогик технологияларнинг кенг жорий этилиши таълим парадигмасини ўзгартиради ва фақат замонавий ахборот технологияларигина янги педагогик технологияларнинг имкониятларидан самарали фойдаланишни таъминлай олади.

Анъанавий ва замонавий ахборот технологиялари муҳитидаги педагогик таълимларнинг асосий кўрсаткичларини таққослаш ахборотлаштирилган педагогик таълимнинг истиқболли эканлигини яққол намоён қилди. Буни қуйидаги фикрлар асосида ҳам тасдиқлаш мумкин. Анъанавий дидактика ўз олдига ўқувчининг ақлий ривожланишини тезлатишни, ўқув фаолиятининг малака ва кўникмаларини, билимни ўзлаштириш жараёнини оптималлаштиришни таъминловчи методик усулларни яратишга қаратилган ўқитиш назариясини шакллантиришни мақсад қилиб қўяди.

Ахборотлашган педагогик таълимда дидактика ва ахборот жамият аъзосининг интеллектуал ривожланишини жадаллаштириш зарурлигини аниқловчи таълим мақсадларига эришишни таъминлашга йўналтирилган педагогик таъсирга эга бўлиб, шахснинг интеллектуал салоҳиятини намойиш этишни ва ривожланишини ўзининг асосий мақсади этиб қўяди. Бу мақсадга, замонавий ахборот технологияларининг имкониятларини жорий этиш орқалигина тўлиқ эришиш мумкин. 

Анъанавий дидактика, ўқувчининг мустақил ишлашига жиддий эътибор бермагани ҳолда, асосан кўргазмали-тушунтирув усулини таклиф қилади. Ўқувчиларнинг ижодий салоҳиятини ривожлантириш ва мустақил фаолиятни фаоллаштиришнинг айрим кўринишлари  муаммоли ўқитиш, ўқитишни алгоритмлаш назарияларида ўз аксини топган. Бу назарияларга оид ғояларнинг самарали жорий қилиниши билим савиясининг, ундаги сифатнинг ортишига, ўқув материалларини ўзлаштиришга сарфланадиган вақтнинг тежалишига, ақлий фаолиятларнинг шаклланишига олиб келади. Аммо буларнинг барчаси, ўқитишнинг методлари ва воситаларидан қандай фойдаланишга ва унинг даражасига боғлиқ.

Замонавий ахборот технологиялари муҳитида дидактика, замонавий ахборот технологияларидан фаол фойдаланиш орқали билимларни мустақил ўзлаштиришга йўналтирилган ўқув фаолиятининг кенг жабҳали турларини таклиф этади. Бу муҳитдаги дидактика фикрлашни, шахснинг салоҳияти ва имкониятларини, эстетик тарбияни, унда ахборот маданиятини тарбиялашни, билимларни мустақил ўзлаштиришни, ўқув-ахборот фаолияти бўйича малака ва кўникмаларини ривожлантиради.

Юқоридагиларни инобатга олиб, замонавий ахборот технологияларини жорий этишнинг педагогик мақсадлари баён этилади. Ахборот технологиялари ўқувчи шахсининг:

• фикрлашини;

• эстетик тарбиясини;

• коммуникатив қобилиятини;

• оптимал қарор қабул қилиш малакасини;

• ахборот маданиятининг ривожланишини таъминлайди.

Замонавий ахборот технологиялари, ўқув-тарбия жараёнларининг барча босқичларини жадаллаштиради. Бунда ахборот технологияларидан фойдаланиш асосида, таълим жараёнининг сифати ва самарадорлиги ортиши, ўқувчиларнинг билиш фаолиятини фаоллашувини, фанлараро алоқаларнинг чуқурлашувини кузатиш мумкин.

Дидактика нуқтаи назаридан муҳим аҳамият касб этадиган, ахборот технологияларини жорий этиш орқали самарадорликга эришиладиган методик мақсадларга:

• ўқитиш жараёнини индивидуаллаштириш ва дифференциялаш;

• тескари алоқа билан ўқув фаолияти назоратини олиб бориш;

• ўз-ўзини назорат қилиш;

• ўқув материалини ўзлаштириш жараёнида машқ қилиш ва мустақил  

  тайёргарликни ташкил этиш;

• ўқув вақтини тежаш;

• ўқув ахборотларни компьютер орқали визуаллаштириш;

• ўрганилаётган ҳодиса ва жараёнларни моделлаштириш;

• компьютерда лаборатория машғулотларини бажариш;

• ахборот маълумотлар базасини яратиш ва ундан фойдаланиш;

• ўқишга қизиқишни орттириш;

• ўқувчини ўқув материалини ўзлаштириш стратегияси билан  

   қуроллантириш;

• фикрлашни ривожлантириш;

• оптимал қарор қабул қилиш малакасини шакллантириш;

• ўқувчида ахборот маданиятини шакллантириш кабиларни киритиш  

   мумкин.

Замонавий ахборот технологиялари микро ва макро дунёдаги, мураккаб қурилмалар ва биологик тизимлардаги ҳодиса ва жараёнларни  компьютер графикаси ва моделлаштиришидан фойдаланиш асосида ўргатиш, жуда катта ёки жуда кичик тезликда содир бўладиган физик, кимёвий ва биологик жараёнларни қулай вақт ўлчамида тақдим этиш каби   янги дидактик масалаларни ечишга ёрдам беради. 

Таълимда замонавий ахборот технологиялари муҳитининг шаклланиши:

· фан соҳаларини ахборотлаштириш;

· ўқув фаолиятини интеллектуаллаштириш;

· интеграция жараёнларини тезлаштириш;

· таълим тизими инфраструктураси ва уни бошқариш механизмларини  

     такомиллаштиришга олиб келади.

Таълимни ахборотлаштириш – таълим-тарбиянинг педагогик-психологик мақсадларини амалга оширишга йўналтирилган замонавий ахборот технологияларидан фойдаланишни, таълим соҳасида уларни яратиш амалиёти ва методологияси билан таъминлашни назарда тутади.

Бу жараён, биринчидан, илмий-педагогик маълумотлар базасидан фойдаланиш асосида таълим тизимини бошқариш механизмини  такомиллаштиришни, иккинчидан, замонавий ахборот жамиятида, шахсни ривожлантириш мақсадларида таълим-тарбиянинг ташкилий шакллари, методлари, мазмунини танлаш ва методологиясини такомиллаштиришни,  учинчидан, ўқувчини интеллектуал салоҳиятини ривожлантиришга, унда мустақил билим олиш малакасини шакллантиришга йўналтирилган ўқитишнинг методик тизимини яратишни ва ниҳоят тўртинчидан, ўқувчилар билимини назорат қилиш ва баҳолашнинг диагностик методларини, хусусан компьютер тестларини яратишни ва улардан фойдаланишни мақсад қилади. 

Таълимни ахборотлаштириш ва замонавий ахборот технологияларидан фойдаланиш жараёни ўқитишдаги ташкилий шакллар ва методларнинг ўзгаришигагина эмас, балки ундаги янги методларнинг шаклланишига ҳам олиб келади.

Фанлар соҳасининг ахборотлашуви, ўқув фаолиятининг такомиллашуви, замонавий ахборот технологиялари асосида билиш жараёнининг интеграциялашувига, фанлар соҳасининг кенгайишига, чуқурлашувига ва уларнинг интеграциясига сабаб бўлади. Бу эса, ўз навбатида, ўқув материаллари мазмунини танлаш мезонларига ўзгартиришлар киритишни тақозо қилади.

Шундай қилиб, таълимни ахборотлаштириш жараёнининг ривожланиши, ўқув материалларининг мазмуни ва ҳажмини ўзгаришига, ўқув предметлари (курслари) дастурларини қайта ишлаб чиқишга, алоҳида мавзулар ёки предметларнинг интеграллашувига сабабчи бўлади. Бу эса, ўқув фанларининг мазмуни ва структурасини ўзгаришига, бинобарин, таълимнинг мазмуни ва структурасини ўзгаришига олиб келади.

Бу жараёнга параллел равишда, ўқувчилар билим савияси муаммосига, компьютер технологиялари асосидаги инновацион ёндашувни жорий этиш лозим бўлади.

Таълим мазмуни ва таркиби, назорат ва ўқитишнинг ташкилий шакллари, методлари ҳақидаги тасаввурларнинг ўзгариши ўқитиш жараёнида хусусий методикани ҳам такомиллаштиришни тақозо этади.

Таълим жараёнида замонавий ахборот технологияларини имкониятларидан фойдаланиш ва шу туфайли ўқув фаолиятининг кенгайиши, ўқитиш воситалари ва дарсликларга бўлган дидактик талабларнинг сифатий ўзгаришларига олиб келади.

Юқорида таъкидланган ҳолатлар таълим-тарбия назарияси таркибий қисмларининг ўзгаришига, яъни педагогика фани парадигмасининг ўзгаришига олиб келади.

Дунёда масофавий ўқитишнинг, очиқ таълим тизимининг муҳим бўғини сифатида кенг қўлланилиши, шунингдек, таълимда замонавий ахборот технологиялари ва ИНТЕРНЕТдан фойдаланиш унинг сифатини юқори кўтариш омилларидан бири ҳисобланади. Замонавий ахборот ва коммуникация технологиялари, олий  педагогик таълим тизимида турли фанларни, жумладан физикани ўқитишда кенг жорий этилмоқда.

Ўқув жараёнида янги  ахборот технологияларни қўллаш, педагогик методларнинг самарадорлигини оширишга, педагогларнинг меҳнат фаолиятини ўзгаришига, уларнинг иш услубларини такомиллашишига, педагогик тизимларнинг структуравий ўзгаришига олиб келади. Бу эса педагогик жараёнларни бошқаришни ташкил этиш ва бошқаришда ўзига хос вазифаларни қўяди.

Замонавий ахборот технологиялари муҳитида педагогик жараёнларни самарали ташкил этиш:

-  ўқитувчилар ўртасида меҳнат тақсимотини;

- масофавий ўқув курслари ва электрон адабиётларнинг яратувчиси бўлган жамоага педагоглар, компьютер дастурчилари ва мутахассисларининг бирлашувини;

- педагогик жараённинг ташкил қилинишини такомиллаштириш ва ўқитувчи фаолияти самарадорлигининг мониторингини олиб боришни тақозо этади.

Янги технологиялар асосидаги педагогик фаолият:

- таълимдаги технологик асосларнинг тез ривожланиши билан боғлиқ  

  бялган янги курсларни яратишдек мураккаб жараёнларнинг   

   енгиллашувини;

- ўқув курсларини яратишда махсус малакаларнинг шаклланишини;

- масофавий курсларнинг очиқлиги туфайли уларнинг сифатига бўлган талабларнинг ва ўқув материаллари сифатини назорат қилишга оид эҳтиёжларнинг қондирилишини;

- ўқув жараёнида ўқувчи фаолиятининг устивор мавқе тутишини, ўқув жараёни салмоғининг ўқитувчидан ўқувчига кўчишини;

- янги коммуникацион технологиялардан фойдаланиш  асосида, ўқитувчининг ҳар бир ўқувчи билан тескари алоқасини вужудга келишини таъминлайди.

Бугунги кунда педагогик таълим самарадорлигини ошириш билан бевосита алоқадор бўлган бир қатор ҳозиргача ечимини топмаган муаммолар мавжуд. Бу муаммолар таълим соҳасини ахборотлаштириш, замонавий ахборот технологиялари соҳасида педагог кадрлар тайёрлаш, педагогларнинг замонавий ахборот-коммуникация технологиялардан фойдаланиш малакасининг етарли эмаслиги билан боғлиқ бўлмоқда.

Бу муаммоларнинг муҳим қирраларидан бири  сифатида педагогларнинг ўзларидаги таълимни ахборотлаштиришга бўлган муносабатларини кўрсатиш мумкин. Шу нарсани таъкидлаш жоизки, ахборотлаштириш шароитида педагогнинг роли янада ошади. 

Ҳозирда таълим муассасалари замонавий компьютер ва телекоммуникация технологиялари асосида жиҳозланмоқда. Бу, ўз навбатида педагогларнинг ўз меҳнат фаолиятларига янгича ёндашувларини талаб этади. Ўқув жараёнида янги технологияларни жорий этилиши, ўқитувчини техник воситалар томонидан сиқиб чиқишга эмас, балки унинг вазифалари, ролини ўзгартиради, ўқитувчилик фаолиятининг мураккаблашувига олиб келади. 

Энди ўқитувчидан:

- ўқув курслари дизайнери – ўқув курсларини яратувчи;

- фасилитейтор – ўқитиш методлари бўйича маслаҳатчи;

- тьютор-ўқув курсларини интерфаол тақдим этиш бўйича мутахассис;

- инвигилатор – таълим натижаларини назорат қилиш усуллари бўйича   

  мутахассис бўлиш талаб этилади.

Замонавий технологиялар, масофавий олий педагогик физик таълимни янгича ташкил қилинишига асос яратади. Бундай таълимда физик-педагоглар, компьютер дастурчилари ва мутахассислари ёрдамида Янги ўқитиш курсларини яратишлари лозим бўлади. Масофавий ўқитиш курсларини яратишда дастлаб:

 - курсларнинг мақсади;

- мақсадга эришиш йўллари;

- ўқув материалларини тақдим этиш усуллари;

- ўқитиш методлари;

- ўқув топшириқларининг турлари;

- муҳокамалар учун саволлар;

- мунозара ва баҳсларни ташкил этиш йўллари;

- ўзаро алоқа усуллари ва коммуникация сингари  омилларни аниқлаш  

  лозим.

Буларнинг барчаси курсларни яратувчи - ўқитувчилар (курслар дизайнери) ва технологиялар бўйича мутахассислар ҳамкорлигида амалга оширилади.

Ўқувчи ва ўқитувчининг ўртасидаги коммуникация турига кўра масофавий ўқитиш методларининг қуйидаги асосий гуруҳларга ажратиш мумкин:

· мустақил ўқиш усуллари;

· «бирга-бир» педагогик усули;

· «бирга-кўпчилик» ўқитиш;

· коммуникация асосида «кўпчилик-кўпчилик» таълими.

Масофавий мустақил ўқиш учун мультимедиа ёндашуви характерлидир. Мустақил ўқишни ташкил этишда анъанавий таълим ва замонавий ахборот технологияларга асосланган таълимнинг имкониятларини 1-жадвалда келтирилган таққослаш орқали кўриш мумкин.

	Анъанавий таълим
	Замонавий технологияларга асосланган таълим

	Нашр материаллари
	Нашр материаллари

	
	Аудио ва видео материаллар

	
	Компьютер ўргатувчи дастурлар

	
	Электрон журналлар

	
	Интерфаол маълумотлар базаси

	
	Компьютер тармоқлари орқали узатиладиган бошқа ўқув материаллар


1.2.1-расм. Анъанавий таълим ва замонавий ахборот технологияларга             асосланган таълимнинг имкониятлари
«Бирга-бир» масофавий ўқитиш методи – бу  индивидуаллаштирилган ўқитиш ва ўқиш методидир. Бунда ўқув мулоқотларининг ўқувчи-ўқитувчи, ўқувчи-ўқувчи шакллари қатнашади. Бу метод учун телефон, овозли почта, электрон почта каби технологияларни қўллаш талаб этилади. Компьютер тармоқларига асосланган «телеустозлик»ни ривожлантириш муҳим йўналиш ҳисобланади.

«Бирга – кўпчилик» ўқитиш усули учун анъанавий ва замонавий технологиялар асосидаги таълим афзалликларини 2-жадвалда келтирилган таққослаш орқали кўриш мумкин. 

	Дарс тури  
	Кўргазмали воситалар

	маъруза
	Аудио ва видео лекциялар

	маъруза
	Радио ва ТВ лекциялар

	маъруза
	Элекция-электрон лекциялар


1.2.1-расм. Анъанавий ва замонавий технологияларга асосланган таълим афзалликлари
Замонавий технологиялар ўқитиш усулларини ҳам такомиллаштиришга ишонч ҳосил қилиш мумкин. Замонавий технологиялар таълим жараёнига янги терминларни олиб киради. Кейинги вақтларда электрон лекциялар, яъни элекция тушунчаси пайдо бўлди. Элекция - бу компьютер тармоқлари орқали тарқатилувчи лекция материалларидир. Элекция нафақат маъруза матнларидан балки ўқувчини баҳсларга тайёрлашга хизмат қилувчи ўқув материаллари, мақолалар, уларнинг қисқартмаларидан ташкил топиши мумкин.

       Коммуникация асосида «кўпчилик-кўпчилик» таълими – ўқув  жараёнидаги барча иштирокчиларнинг ўзаро фаоллиги билан характерланади. Жамоавий яқув баҳслари ва конференцияларнинг ўтказилиши бу методнинг ривожланишига олиб келади. Ўқув мулоқотлари ўқувчилар-ўқитувчи ва ўқувчилар-ўқувчилар шаклида бўлади. Бу метод синхрон ва асинхрон аудио, аудиографик, видео ва компьютер конференциялари технологияларига асосланади. 

Компьютер коммуникация технологиялари баҳслар, моделлаштириш, ақлий ҳужум, Дельфи методи, форумлар, лойиҳалаш гуруҳлари каби ўқитиш методларидан фаол фойдаланишга имкон беради.

Педагогик таълим муҳитининг самараси, янги технологиялар негизида ўқитиш мазмунининг ривожланишига, таълим муҳити интерфаоллиги ривожига, таълим жараёнида ўқувчининг фаоллигини ривожлантиришга, мослашувчан ўқув жараёнининг ташкил этилишига боғлиқдир.

Замонавий компьютер ва телекоммуникация технологиялари олий педагогик таълим мазмуни ривожланишини таъминлайди. Бу технологиялар:

- таълим мазмунини ташкиллаштириш;

- таълим мазмунига оид элементларни боғлаш;

- ахборотларнинг турли кўринишларидан фойдаланиш;

- курсларни дарслар(мавзулар) мажмуаси кўринишида тақдим этиш;

- дарсни виртуал ҳаракатлар тизими сифатида яратиш;

- ўқув материалларини ўзлаштиришнинг кетма-кетлигини таъминлаш;

- ўқув материаллари мазмунини ўқувчига мослаштириш;

-турли соҳаларда таълим мазмунини ривожлантириш (курс яратувчилар, ўқитувчилар, методистлар,ўқувчилар);

-ўқув мақсадларига эришишда, профессионал баҳслардан фойдаланиш учун восита бўлиб хизмат қилади.

Замонавий технологиялар таълим берувчиларнинг ҳам, таълим олувчиларнинг ҳам фаоллигини оширади. Бундай фаоллик муҳити, ўзаро ижодий ҳамкорликнинг сифатини ва самарадорлигини янги босқичга кўтаради. 

Жадал суръатлар билан ривожланаётган технологиялар ўқув жараёнининг тез такомиллашишини ва янги технологик муҳитга мослашишини  тақозо этади. Мослашувчан ўқув жараёнини ташкил этиш замонавий ахборот технологиялари асосида, ўқув материалларини яратишнинг турли:

· компьютер ўргатувчи тизимларининг архитектурасини яратиш; 

· амалий ўргатувчи компьютер дастурларини шакллантириш; 

· ўқитишнинг турли усуллари ва воситалари орқали аниқ ўқув жараёнини шакллантириш босқичларида мосланувчанлик принципининг бўлишини талаб этади. Бундай принцип асосида тайёрланган ўқув материаллари ўқувчининг билим даражаси, малакаси, психологик хусусиятлари, ўқув гуруҳларининг ўзига хос хусусиятлари ва ўқитишнинг ижтимоий-маданий жиҳатларини ўзида мужассамлаштирган бўлади.

Ўқув жараёни учун технологияларни танлашда қуйидагиларга муҳим омиллар сифатида эътибор қаратиш лозимлигини алоҳида таъкидлаш мумкин:

·  ўқув жараёнида янги технологиянинг ўзи эмас, балким ундан фойдаланиб таълимнинг мақсадларига эришишни таъминлашнинг муҳимлиги;

·  энг замонавий ва қиммат технологиялар билан бир қаторда, арзон ва анъанавий технологиялар ҳам самара бериши мумкинлиги;

·  ўқиш натижалари телекоммуникация ёки ахборот технологияларининг турига қараб эмас, балки курсларни яратиш ва узатиш сифатига боғлиқлиги;

·  технологияларни танлашда ўқувчининг шахсий хусусиятларига, алоҳида олинган фан соҳасининг ўзига хос томонларига, ўқув машғулотлари, топшириқлари ва машқларининг мазмунига эътибор қаратиш лозимлиги;

·  технологияларни танлашда, энг самарали йўллардан бири - бу мультимедиа ёндашувидир.

Таълим мазмунини ва унинг сифатини яхшилаш масалалари устувор йўналиш сифатида қаралаётган пайтда таълимда янги ахборот технологияларини жорий этиш, унинг ривожланишига ва  самарадорлигининг ортишига замин яратади. 

        Компьютерларнинг таълимда кенг қўлланилиши натижасида «таълимнинг янги ахборот технологиялари» термини пайдо бўлди. Умуман айтганда, ҳар қандай педагогик технология - бу ахборот технологиясидир, чунки таълимда технологик жараённинг асосини ахборот ва унинг ҳаракати (ўзгариши) ташкил этади. Бизнинг фикримизча, компьютердан фойдаланишга асосланган таълим технологиялари учун «компьютер технологиялари» термини муносибдир.

Компьютер технологиялари дастурий ўқитиш ғоясини ривожлантиради, компьютер ва телекоммуникацияларнинг катта имкониятлари билан боғлиқ ўқитишнинг мутлақо янги  технологик вариантларини очиб беради. Компьютер (янги ахборот) технологиялари – компьютер асосида ўқувчига ахборотларни тайёрлаш ва етказиш жараёнидир. Компьютер технологиялари қуйидаги вариантларда намоён бўлиши мумкин:

I - «кириб борувчи» технологиялар (алоҳида мавзулар, бўлимлар бўйича маълум бир дидактик масалалар учун компьютер ўқитишни қўллаш).

II - асосий, қўлланаётган аниқ технологиядан ўта муҳим қисмини аниқловчи.

III - монотехнологиялар (таълим, ўқув фаолиятни бошқариш, диагностика ва мониторинг компьютерларни қўллашга асосланади).

Ҳозирда замонавий ахборот технологиялари таълимда фаол қўлланилмоқда. Шу билан бир қаторда замонавий ахборот технологияларини жорий этишда қатор қийинчиликлар мавжуд. Бу қуйидагилар билан изоҳланади:

·  таълимни ахборотлаштиришга педагогик жамоаларнинг етарли тайёр эмаслиги;

·  компьютер ўргатувчи дастурларнинг имкониятлари ҳақида тасаввурларнинг озлиги, уларни қўллаш бўйича методик ишланмаларнинг камлиги;

·  компьютер технологиялари воситаларининг қимматлиги;

·  таълимда ахборот технологиялари бўйича мутахассисларнинг етишмаслиги. 

Таълим муассасида замонавий ахборот технологиялари муҳитини ташкил этиш босқичлари психологик ахборот муҳитини яратишдан бошланади. Технологик ва илмий натижалар, яратилган дастурий маҳсулотлар асосида замонавий воситалар ва методлардан фойдаланишга эҳтиёж шакллантирилади. Бунда ҳар бир таълим муассасида индивидуал ва маслаҳат машғулотлар асосида педагогларни мустақил ва компьютер таълими тизимини ташкил этиш керак.  Компьютер технологияларидан фойдаланишга асосланган моделлар орасидан қуйидагиларни алоҳида таъкидлаш мумкин: 

- янги ўқув материалларини тушунтиришда компьютернинг намойиш    имкониятларидан фойдаланувчи дарслар;

- ИНТЕРНЕТ ўргатувчи ва назорат қилувчи дастурий маҳсулотлар асосида ташкил этилган дарслар; 

- педагогларнинг дарсларга методик тайёрланиши, қўшимча ахборотларни излаш ва тизимлаштириши, дидактик материалларни тайёрлаши;

- компьютер технологияларидан ўқув жараёнини ташкил этиш ва бошқаришда фойдаланиш.

Ҳар бир   моделга ўзига хос техник жиҳозланган компьютер ишчи ўринлари тўғри келади. Компьютерларни ўқув жараёнига жорий этиш бўйича бизнинг тажрибамиздан келиб чиқиб, предмет компьютер синфлари ва компьютерлар билан жиҳозланган ўқув синфларини ташкил этиш мақсадга мувофиқ деб ҳисоблаймиз. Ўқитишни компьютерлаштириш тор маънода компьютерларни ўқитиш воситаси сифатида қўллаш бўлса, кенг маънода ўқув жараёнида компьютерлардан кўпмақсадли фойдаланиш назарда тутилади. Ўқитишни компьютерлаштиришнинг асосий мақсади ўсиб бораётган авлодни ахборот жамиятига тайёрлаш ва ахборот технологиялари воситаларини жорий этиш орқали таълим самарадорлигини оширишдан иборатдир.

Ўқитиш жараёнини компьютерлаштириш (ахборотлаштириш)да икки йўналишни ажратиш мумкин: компьютерни ўқув фаолиятининг воситаси сифатида қўллашнинг барча усулларини ўзлаштириш ҳамда компьютердан ўрганиш объекти сифатида фойдаланиш. Компьютерни техник характеристикаларининг ва дастурий таъминотининг такомиллашиб бориши, дидактик имкониятларининг кенгайиши унинг ўқитиш воситаси сифатида янги хоссаларини намоён қилмоқда.  

Компьютерлар ёрдамида ўқитишнинг ривожланиш тарихида икки тизим: анъанавий ва интеллектуал ўқитишни ажратиш мумкин. Интеллектуал ўқитиш тизимининг асосий хусусияти шундаки, у  ўқув масалаларини ҳал этишда барча босқичлар хусусиятларини инобатга олган ҳолда ўқув фаолиятини бошқаришни назарда тутади. Интеллектуал ўқитиш тизимида индивидуаллаштирилган ўқитиш ўқувчининг динамик модели асосида амалга оширилади. Бундай тизимлар ўқувчи ва компьютер ўртасида бошқарув вазифаларини тақсимлаш имкониятини бериш орқали ўқувчининг ўқув фаолиятини шаклланиб боришида барқарорлик, мунтазамликни беради, яъни мустақил ўқишга ўргатишга оптимал тарзда ўтиш амалга оширилади. 

Компьютерлар воситасида ўқитиш ўқув жараёнининг барча жабҳаларига самарали таъсир кўрсатади. Компьютерларнинг ўқитиш мазмунига таъсири ўқувчиларга кўплаб имкониятларни очиб беради. Бу компьютерларнинг ўқув материалларини намойиш этиш имкониятларининг юқорилиги, сунъий интеллект ғояларини жорий этилиши, ўқувчиларга кўплаб ахборотларни етказиш воситаси эканлиги билан боғлиқдир. Иккинчи томондан компьютерлар ўқитиш мазмунига ҳар хил эвристик воситаларни киритади. Компьютерларнинг муҳим аҳамиятли томонларидан бири уларнинг интеграциялашган ўқув фанларини яратишга реал имконият вужудга келтиришидир.

Ўқув мақсадларида компьютерлардан фойдаланиш ўқувчиларнинг фаолиятини ўзгартиради. Энди ўқувчи педагогга мурожаат этмасдан туриб зарур ахборотларни мустақил излаб топишга, яъни мустақил тадқиқот олиб бориш имкониятига эга бўлади. Компьютер ўқитишнинг иккинчи йўналиши компьютерларни ўрганиш объекти сифатида қўллашдир.

Компьютерларнинг ўқув жараёнида ўқитиш воситасида қўлланилиши дидактика ва педагогик психологиянинг кўпгина назарий асосларини қайта кўришни тақозо этади. Жумладан эксперт тизимлар ўқувчини исталган мураккабликдаги масалани ечишда тўғри ечимга олиб келиш,  гиперматн ўргатувчи тизимлар эса ўқувчига ўқув материалларини ўзлаштириш кетма-кетлигини танлаш имкониятларини беради.

Таъкидлаш жоизки, компьютерлар воситасида ўқитиш ўқитишдаги барча муаммоларнинг ўз-ўзича  ечилишга олиб келмайди. Компьютер педагогни ўқув жараёнидан сиқиб чиқара олмайди, яъни янги ахборот технологиялари анъанавий технологияларнинг ўрнини тўлиқ қоплай олмайди. Матн муҳарририда тайёрланган дидактик материаллар ўқув жараёни имкониятларини кенгайтиради, яъни бу жараённи самарали ва хилма-хил қилади ва ўқишга қизиқишни оширади. Замонавий компьютер технологияларидан фойдаланиш орқали ўқувчилар аудиториясининг тайёргарлик даражасига қараб дидактик материалларни шакллантириш мумкин. Яхши улгурувчи ўқувчилар учун мураккаброқ топшириқлар тайёрлаш ёки мураккаб тестлар бериш имкониятлари яратилади. Дидактик материалларни тайёрлашда педагог ўзининг касбий вазифаларини бажаришга қаратилган материаллар тайёрлаётганини эсда тутиши лозим. 

Энди жадвал муҳарририда дидактик материаллар тайёрлашни кўриб чиқайлик. Мисол учун «Ўзгармас ток қонунлари» бўлимидан дидактик материаллар тайёрлаш жараёнини кузатайлик. Мураккаб электр занжири берилган бўлсин. Унда занжирнинг бир қисми учун Ом қонунидан фойдаланиб ток кучи ва кучланишнинг реостат қаршилигига боғлиқлигини ўрганиш талаб этилмоқда. Масалани ечиш давомида жадвалдаги устунларни тўлдириш, формулаларни  ёзиш  ва  кўчириш, диаграммалар  тузиш  усуллари  ўрганилади.

Ўқитувчи, дастлаб, ўқувчиларни электрон жадвал шаблонларини тўлдириш учун тайёрлайди, ўқувчилар лаборатория ишлари натижаларини  жадвалларга киритадилар, бу маълумотларни қайта ишлайдилар. Аслида оддий кўринган мазкур ҳисоблашлар орқали ўқувчилар   компьютер технологияларидан қулай восита сифатида фойдаланишга ўрганадилар. Ва ниҳоят электрон жадвалларнинг ажойиб хусусияти - кўрсаткичларнинг ўзгаришида формулаларнинг ҳисоблашларни мос амалга оширишини  таъминлаш мумкин. Бу эса унча мураккаб бўлмаган физик жараёнларни моделлаштириш имкониятини беради. 

Электрон тақдимотлардан дарсга намойиш ва кўргазмали материал сифатида фойдаланиш педагогга катта ёрдам беради. Ўқув материалининг электрон тақдимотда анимациялар шаклида берилиши ўтилаётган мавзуни тушунишни енгиллаштиради ва кўргазмалиликни оширади. Намойиш слайдларини ўқувчиларга тарқатма материал сифатида ҳам тарқатиш мумкин.

Слайдларга нисбатан ўқувчилар ўзларининг фикрларини ёзади ва бу орқали улар ахборотлар билан ишлашнинг қуйидаги малакаларига эга бўладилар: 

· график ахборотларни матн шаклига келтириш ёки тескариси;

· муҳокама этилаётган мавзу бўйича хулосалар ва саволларни шакллантириш;  

· ўзининг ўқув-билиш фаолиятини режалаштириш. 

Бундай методика яқитувчига янги ахборотларни кўпайтириб бориш, ўқувчиларнинг тайёргарлик даражасини ўзгариши билан маълум бир мавзуга мўлжалланган слайдларни такомиллаштириб бориш имкониятини беради.

Методик жиҳатдан ўқитувчи ва ўқувчининг ўзаро мулоқоти икки турдаги таъсирдан иборат бўлади. Биринчи тур таъсири: ўқитишнинг маълум босқичида ўқувчига шу босқичдаги масалани тушунишга ёрдам берувчи йўналтирувчи саволлар. Иккинчиси: масалани аниқлаштирувчи фикрлар ва ҳаракатлар усулини кўрсатиш. 

Саволлар ва кўрсатмалар сони назарий ва амалий материалларнинг ўқувчи томонидан ўзлаштирилиши ҳамда малаканинг шаклланишига боғлиқ равишда берилади.

